Vendim nr. 56 daté 16.07.2024
(\V-56/24)

Gjykata Kushtetuese e Republikés sé Shqipérisé, e pérbéré nga: Holta Zacaj, Kryetare,
Marsida Xhaferllari , Fiona Papajorgji, Elsa Toska, Sonila Bejtja, Ilir Toska, Genti lbrahimi,
Marjana Semini, Sandér Beci, anétaré, me sekretare Enina Kotoni, né datat 16.05.2024 dhe
28.05.2024 mori né shqyrtim né seancé plenare publike ¢éshtjen nr. 27 (Sh) 2023 té Regjistrit

Themeltar, gé u pérket:

KERKUESE: SHOQATA E PRODHUESVE DHE TREGTUESVE TE
PIJEVE ALKOLIKE VENDASE, pérfagésuar nga drejtori

ekzekutiv, avokat Sajmir Lagej.

SUBJEKTE TE INTERESUARA:
KUVENDI | REPUBLIKES SE SHQIPERISE, pérfagésuar nga
Mimoza Arbi dhe Aurela Bigja, me autorizim.
KESHILLI | MINISTRAVE, pérfagésuar nga Herald Jonuzaj dhe

Nikolla Lera, si dhe avokatja e shtetit Irma Qosja, me autorizim.

OBJEKTI: Shfuqizimi i pjesshém i ligjit nr. 81/2022 “Pér njé ndryshim né
ligjin nr. 61/2012 “Pér akcizat né Republikén e Shqipérisé””,
pér “Kategoria B000, kodi NK 22 03, produkti “Birra nga malto
me shkallé alkoolometrike ndaj volumit mé té madh se 0.5%”,
né tabelén II” dhe i ligjit nr. 94/2023 “Pér disa ndryshime né
ligjin nr. 61/2012 “Pér akcizat né Republikén e Shqipérisé”, té
ndryshuar” pér “Kategoria B000, kodi NK 22 03, produkti
“Birra nga malto me shkallé alkoolometrike ndaj volumit mé té
madh se 0.5%”, né tabelén II”, si té papajtueshme me nenet 11,
41 dhe 17 té Kushtetutés sé Republikés sé Shqgipérisé, me nenin

70 té Marréveshjes sé Stabilizim-Asociimit, Konventén



Evropiane pér té Drejtat e Njeriut, direktivén nr. 92/83/KE dhe
direktivén nr. 92/84/KE.
Pezullimi i ekzekutimit té ligjeve nr. 81/2022 dhe nr. 94/2023

deri né kohén kur vendimi fillon efektet.

BAZA LIGJORE: Nenet 11, 17 dhe 41 té Kushtetutés; neni 70 i Marréveshjes sé
Stabilizim-Asociimit (MSA); neni 1 i Protokollit nr. 1 té
Konventés Evropiane pér té Drejtat e Njeriut (KEDNJ);
direktivat e Komisionit Evropian nr. 92/83/KE dhe nr.
92/84/KE; ligji nr. 8577, daté 10.02.2000 “Pér organizimin dhe
funksionimin e Gjykatés Kushtetuese té Republikés sé
Shqipérisé”, i ndryshuar (ligji nr. 8577/2000).

GJYKATA KUSHTETUESE,
pasi dégjoi relatorin e ¢éshtjes Sandér Beci, mori né shqyrtim pretendimet e kérkueses,
Shoqatés sé Prodhuesve dhe Tregtuesve té Pijeve Alkoolike Vendase, e cila ka kérkuar pranimin
e kérkesés, prapésimet e subjekteve té interesuara, Kuvendit t¢ Republikés sé Shqipérisé (Kuvendi)
dhe Késhillit té Ministrave té Republikés sé Shqipérisé (Késhilli i Ministrave), gé kané kérkuar

rrézimin e kérkesés, si dhe diskutoi ¢éshtjen né térési,

VEREN:
I
Rrethanat e ¢éshtjes
1. Né datén 24.05.2012 Kuvendi, me propozimin e Késhillit t& Ministrave, ka miratuar
ligjin nr. 61/2012 “Pér akcizat né Republikén e Shqipérisé” (ligji nr. 61/2012), i cili ka pércaktuar
rregullat e pérgjithshme pér prodhimin, mbajtjen, magazinimin, lévizjen dhe kontrollet pér
produktet gé u nénshtrohen detyrimeve té akcizés, si dhe rregullat e vecanta né lidhje me akcizén
gé zbatohet pér konsumin e produkteve energjetike, alkoolin dhe pijet alkoolike, duhanin dhe
nénproduktet e tij. Sipas nenit 18 té kétij ligji, akciza llogaritet bazuar né njésité matése, sipas
seksioneve respektive dhe sipas shtojcés nr. 1 té kétij ligji. Produktet e tregtuara pajisen me pullé

akcize (pika 16 e nenit 2). Né shtojcén nr. 1, ndér té tjera, parashikohet se vlera e taksimit té birrés

nga malto me shkallé alkoolometrike ndaj volumit mé t€ madh se 0.5% (produkti i birrés) éshté:
pér prodhuesit vendas e té huaj, ligjérisht dhe ekonomikisht té pavarur, me sasi mé té vogél se
200.000 HL né vit — 360 leké/HL/shkallé alkoolometrike dhe pér prodhuesit vendas e té huaj,
ligjérisht dhe ekonomikisht té pavarur, me sasi mé té madhe se 200.000 HL né vit — 710
leké/HL/shkallé alkoolometrike. Ligji nr. 61/2012 iu éshté nénshtruar ndryshimeve né vitet 2012,
2013, 2014, 2015, 2016, 2017, 2018 dhe 2021.

2. Né vijim té kétyre ndryshimeve, né datén 24.11.2022 Kuvendi ka miratuar ligjin nr.
81/2022 “Pér njé ndryshim né ligjin nr. 61/2012 “Pér akcizat né Republikén e Shqipéris€”, té
ndryshuar” (ligji nr. 81/2022). Ky ligj éshté botuar né Fletoren Zyrtare nr. 170, daté 20.12.2022
dhe ka hyré né fugi né datén 04.01.2023, ndérkohé gé sipas nenit 2 ai i shtrin efektet nga data
01.01.2023. Ky ligj ka zévendésuar shtojcén nr. 1 “Mallrat e tatueshme me akcizé né Republikén
e Shqipérisé” qé i bashkélidhet ligjit nr. 61/2012, duke ndryshuar, ndér té tjera, shkallén e taksimit
dhe duke pércaktuar pér produktin e birrés vlerén 710 leké/HL/shkallé alkoolometrike.

3. Kérkuesja né datén 22.09.2023 i éshté drejtuar Gjykatés Kushtetuese (Gjykata) me
kérkesé pér shfugizimin pjesérisht té ligjit nr. 81/2022, shtojcés nr. 1 té tij, pérkatésisht né pjesén
gé parashikon: “Kategoria B000, kodi NK 22 03, produkti “Birra nga malto me shkallé
alkoolometrike ndaj volumit mé té madh se 0.5%”, né tabelén II”, si té& papajtueshém me
Kushtetutén, si dhe pezullimin e zbatimit té tij sipas objektit t& kérkesés. Kérkesa, pasi éshté
plotésuar sipas parashikimeve té ligjit nr. 8577/2000, éshté regjistruar né datén 05.10.2023. Né
datén 05.12.2023 Kolegji i Gjykatés, bazuar né nenin 21, pika 1, té ligjit nr. 8577/2000, ka
vendosur kalimin e ¢éshtjes pér shqyrtim né seancé plenare publike.

4. Né datén 07.12.2023 Kuvendi ka miratuar ligjin nr. 94/2023 “Pér disa ndryshime né
ligjin nr. 61/2012 “Pér akcizat n€ Republikén e Shqipérisé”, t€ ndryshuar” (ligji nr. 94/2023), i cili
éshté publikuar né Fletoren Zyrtare nr. 187, daté 22.12.2023 dhe sipas nenit 3 ai i shtrin efektet
nga data 01.01.2024. Népérmijet kétij ligji &shté ndryshuar sérish shtojca nr. 1 “Mallrat e tatueshme
me akcizé né Republikén e Shqipéris€” qé i bashkélidhet ligjit nr. 61/2012, duke pércaktuar, ndér
té tjera, se shkalla e taksimit pér produktin e birrés éshté né vlerén 744.4 leké&/HL/shkallé
alkoolometrike. Ky ligj ka ndryshuar edhe nenin 18 té ligjit nr. 61/2012 pér sa i pérket ményrés sé
llogaritjes sé akcizés, duke parashikuar se akciza e llogaritur sipas pikés 2 té kétij neni indeksohet
cdo dy vjet né masén e normés zyrtare té inflacionit té shpallur nga INSTAT-i, por jo mé shumé

se 1.5%, me pérjashtim té duhanit dhe nénprodukteve té tij, pér té cilat akciza do té aplikohet sipas

kalendarit té pércaktuar né shtojcén nr.1 qé i bashkélidhet ligjit. Indeksimi i akcizés, sipas
paragrafit té paré té késaj pike, éshté shuma e normés sé shpallur té inflacionit té vitit té dyté
paraardhés plus normén e shpallur té inflacionit gé rezulton deri né fund té 9-mujorit té vitit
paraardhés, por jo mé shumé se 1.5%.

5. Né datén 19.01.2024 kérkuesja ka paraqitur kérkesé pér shtimin e objektit té kérkesés,
duke kérkuar shfugizimin e pjesshém edhe té ligjit nr. 94/2023. Mbledhja e Gjyqgtaréve né datén
12.04.2024, bazuar né nenin 43/b, pika 2, té ligjit nr. 8577/2000, ka vendosur pranimin e kérkesés
duke shtuar objektin e kérkesés. Né lidhje me afatin e publikimit t& vendimit pérfundimtar té
arsyetuar, té pércaktuar né nenin 26, pika 2, té ligjit nr. 8577/2000, bazuar né nenet 15, pika 2, té
Rregullores pér Procedurat Gjygésore té Gjykatés Kushtetuese né kété afat nuk llogaritet periudha

e lejes vjetore, e parashikuar né nenin 18, pika 1, shkronja “b”, t€ po kétij ligji.

1
Pretendimet né Gjykatén Kushtetuese
6. Kérkuesja, né ményré té pérmbledhur, ka pretenduar si vijon:
6.1. Pér juridiksionin e Gjykatés:
Kérkesa éshté paragitur ndérkohé gé ishte ende né fuqi ligji nr. 81/2022, pér rrjedhojé
kérkuesja nuk mund té parashikonte ndryshimet né paketén fiskale gé ligjvénési do té
aplikonte né vitin 2024. Ndonése ligji nr. 81/2022 ka pérfunduar efektet e tij me hyrjen
né fuqi té ligjit nr. 94/2023, shkaku ligjor i kérkesés dhe argumentet e kérkueses shtrihen
edhe pér kété té fundit.
6.2. Pér kérkesén pér pezullim:

Ligji nr. 81/2022 i ka filluar efektet prej datés 01.01.2023 dhe efektet negative té tij jané
reflektuar né veprimtariné e grupeve gé pérfagéson kérkuesja, vecanérisht gjaté kohés
sé sezonit turistik. Duke marré né konsideraté natyrén tregtare té€ veprimtarisé sé
subjekteve dhe karakterin dinamik té veprimit té kétyre subjekteve, pezullimi do té
ndikonte pozitivisht né pakésimin e démit ekonomik gé do t’u shkaktohej atyre.
Prodhuesit vendas i importojné 1éndét e para, né dallim nga prodhuesit e huaj, té cilét
pérfitojné nga marréveshje favorizuese pér blerjen e tyre 20-30% mé liré. Klasifikimi i
akcizés ishte ményra e mbrojtjes sé prodhuesve vendas, pasi né kushtet e rritjes sé

¢cmimeve té Iéndéve té para, energjisé dhe rénies sé konsumit, ligji i ndryshuar do té

sjellé pasoja pér ekonominé, punésimin dhe do té sjellé falimentimin. Nga té dhénat
rezulton se pesha né pérgindje e prodhimit vendas ndaj importit ka réné ndjeshém. Duke
gené se ligji nr. 94/2023 prodhon té njéjtat efekte si ligji nr. 81/2022, ai duhet té
pezullohet deri né marrjen e vendimit nga Gjykata.
6.3. Pér legjitimimin e kérkueses:
Kérkuesja éshté person juridik, me objekt dhe géllim ndérmarrjen e veprimeve pér
mbrojtjen e interesave legjitimé té anétaréve té shogatés, prodhues té birrés vendase, té
cilét preken drejtpérdrejt nga shkalla e re e taksimit pér produktin birré. Ndonése éshté
Krijuar pas miratimit té ligjit nr. 81/2022, ky nuk pérbén kusht pér legjitimimin, pér sa
kohé ajo provon interesin qé ekziston midis veprimtarisé gé kryen dhe céshtjes
kushtetuese té ngritur. Pavarésisht se subjektet e interesuara kané pretenduar se anétarét
e shoqatés jané biznese té médha dhe pér rrjedhojé nuk béjné pjesé né pérjashtimin e
parashikuar nga direktiva evropiane, pérkufizimi i “birrarisé sé vogél” nuk pérputhet me
termin “biznes i vogél” té parashikuar nga legjislacioni tatimor shqiptar, pasi direktiva
pérdor si kriter mbrojtés vetém sasiné e prodhimit deri né 200.000 HL né vit. Nga ana
tjetér, terminologjia e legjislacionit tatimor lidhet me aplikimin e tatimit mbi fitimin dhe
TVSH-né dhe jo me nivelin e akcizés né varési té sasisé sé prodhimit.
6.4. Pér themelin e kérkesés:
A. Ligjet nr. 81/2022 dhe 94/2023 ka cenuar:
6.4.1. Liriné e veprimtarisé ekonomike dhe parimin e proporcionalitetit té ndérhyrjes,
té garantuara nga nenet 11 dhe 17 té Kushtetutés, pasi ndryshimi i akcizés i
ngarkon kérkueses njé detyrim fiskal mé té larté se kuadri rregullator i
Bashkimit Evropian (BE). Unifikimi i taksimit, pa marré né konsideraté sasiné
e prodhuar, mund té sjellé falimentimin e prodhuesve té vegjél vendas.
Ligjvénési nuk ka kryer asnjé analizé té efekteve té kétyre ndryshimeve ligjore,
duke démtuar interesat ekonomiké té prodhuesve vendas qé prodhojné nén
200.000 HL birré, si dhe nuk éshté konsultuar me grupet e interesit gjaté
hartimit té projektligjit, pérvec njé seance formale. Megjithése ndryshimi ligjor
éshté justifikuar me pérafrimin e legjislacionit té BE-sé, nuk éshté argumentuar
konkretisht cilés direktivé i referohet. Edhe argumenti se unifikimi béhet me

géllim shmangien e evazionit potencial nuk géndron, pasi procesi i prodhimit

dhe importit té birrés monitorohet me sistem gjurmimi, duke mos u bazuar
vetém te vetédeklarimi i subjekteve prodhuese. Efekti financiar i synuar nga
ligjvénési nuk ka asnjé peshé né té ardhurat doganore né krahasim me démet qé
do t’u shkaktohen bizneseve gé jané kredituar nga bankat pér planet e tyre té
biznesit. Aplikimi i akcizés ka barazuar ¢mimin e produktit té birrés vendase
me até té importit ose e ka tejkaluar até, si dhe ka ulur prodhimin vendas me
11%. Disa fabrika kané ndérpreré prodhimin duke e transferuar aktivitetin e
tyre né kompani té tjera. Shqgipéria aplikon akcizé deri 3 heré mé té larté se
niveli minimal i rekomanduar nga direktiva evropiane.

6.4.2. Po pér sa i pérket lirisé ekonomike, diferencimi i akcizés nuk bazohet né
prejardhjen e produkteve, por né sasiné e prodhuar dhe teknologjiné e pérdorur,
pra prapésimi se ky diferencim favorizonte vetém prodhuesit vendas nuk éshté
i vérteté, pasi nga ai pérfitonin edhe prodhuesit e huaj né varési té sasisé sé
prodhuar. Pérafrimi me legjislacionin e BE-sé nuk éshté i mjaftueshém pér
respektimin e parimit té proporcionalitetit, ndérkohé gé géllimi i diferencimit
té akcizés éshté lehtésimi i barrés fiskale té tyre pér shkak té kapaciteteve té
limituara. Pér sa u pérket produkteve té tjera, ligjvénési ka ndryshuar taksimin
né ményreé té pérshkallézuar pér 5 vjet dhe jo me rritje 100% té menjéhershme
si¢ ka vepruar pér produktin e birrés. Rritja e nivelit té akcizés nuk do té ulé
nivelin e evazionit fiskal, pérkundrazi do ta rrisé até.

6.4.3. Té drejtén e pronés, té garantuar nga neni 41 i Kushtetutés dhe neni 1 i
Protokollit nr. 1 t&¢ KEDNJ-sg, pasi unifikimi i taksimit konsiston né rritjen e
barrés tatimore, e cila ka sjellé pakésimin e té ardhurave té subjekteve
prodhuese. Kjo ndérhyrje nuk diktohej nga njé interes publik dhe nuk éshté
proporcionale, si dhe éshté realizuar pa njé analizé kosto - pérfitim pér
tatimpaguesit shqiptaré. Unifikimi i akcizés sjell si pasojé falimentimin dhe
rénien e numrit té té punésuarve deri né 15%, si dhe ndérhyn tek té ardhurat e
prodhuesve, duke cenuar té drejtén e pronés. Ky kufizim nuk respekton
parashikimet e nenit 17 té Kushtetutés pér sa i pérket proporcionalitetit té
ndérhyrjes dhe mjetet e pérdorura nuk pérputhen me géllimin gé kérkohet té

arrihet.

6.4.4. Parimin e sigurisé juridike, pasi éshté miratuar njé nivel taksimi i rritur né
masén 100%, pa marré né konsideraté efektin gé do té shkaktojé né ekonomi
dhe né ményré specifike né avantazhet konkurruese té produkteve té importit
kundrejt atyre vendase, té cilat ky ndryshim i gjen té papérgatitura. N& té njéjtin
ligj éshté parashikuar njé sistem i skeduluar i rritjes sé shkallés sé taksimit rreth
5% né vit pér produktet e duhanit té shtriré né 5 vjet, ndérsa nuk éshté
parashikuar unifikimi pér produktin e verés, megjithése konsiderohen industri
té njéjta. Aplikimi i njé niveli taksimi té rritur né masén 100% nuk mund té
analizohet pa marré né konsideraté efektin qé do té shkaktojé né ekonomi dhe
né ményreé specifike pér produktet vendase, prodhuesit e té cilave ky ndryshim
i gjen té papérgatitur.

6.4.5. Nenin 70 t& MSA-s& qé parashikon detyrimin e shtetit pér pérafrimin e
legjislacionit té brendshém me aquis té BE-sé, pasi unifikimi i taksimit vjen né
kundérshtim me direktivat e KE-sé nr. 92/84/KE dhe nr. 92/83/KE. Detyrimi
pér pérafrim nuk lidhet vetém me té drejtén e konsumatorit. Niveli i akcizés né
Shqipéri éshté 3 heré mé shumé se niveli i parashikuar né kéto direktiva.
Kryerja e ndryshimeve ligjore né kundérshtim me kéto direktiva pérbén shkelje
té MSA-sé. Parashikimet ligjore para ndryshimeve me ligjet objekt
kundérshtimi ishin né pérputhje me direktivat e BE-sé dhe implementimi i
kétyre direktivave pérbén zbatim té drejtpérdrejté té nenit 70 t&¢ MSA-sé.

7. Subjekti i interesuar, Kuvendi, né ményré té pérmbledhur, ka prapésuar si vijon:

7.1. Pér juridiksionin e Gjykatés:
Pér sa i pérket ligjit nr. 81/2022 kérkesa ka mbetur pa objekt, pasi ai &shté shfugizuar
me ligjin nr. 94/2023 dhe ka gené pjesé e paketés fiskale gé sillte efektin e saj né
buxhetin e vitit 2023. Pér rrjedhojé, me mbylljen e vitit fiskal kané pushuar efektet e
késaj shtojce, ndaj Gjykata duhet té vendosé pushimin e gjykimit té ¢éshtjes.

7.2. Pér kérkesén pér pezullim:
Ligji nr. 81/2022 nuk sjell dém té menjéhershém, pasi deri né momentin e paragitjes sé
kérkesés né Gjykaté kané kaluar 10 muaj. Pér mé tepér, né datén 01.01.2024 ka filluar
té zbatohet ligji nr. 94/2023. Kérkuesja nuk ka paragitur argumente konkrete dhe reale

né lidhje me pasojat e menjéhershme gé do té duhet té parandalohen apo rrezikun pér

pasoja té mundshme qé vijné nga zbatimi i tij, té cilat prekin interesin e anétaréve té saj.
Pér sa i pérket ligjit nr. 94/2023 niveli i akcizés ka kohé qé zbatohet, ndaj nuk mund té
pretendohet se vjen njé dém i menjéhershém. Pér mé tepér, pezullimi i ligjit né njé vit
tjetér buxhetor té zbatimit do té sillte dém té interesit publik. Gjithashtu, duke gené se
pezullimi i ligjit nuk passjell ligjin e vjetér né fuqi, i cili éshté shfugizuar, kjo do té sillte
mangeési né buxhetin e shtetit.

7.3. Pér legjitimimin e kérkueses:
Ligji nr. 81/2022 éshté miratuar né datén 24.11.2022 dhe ka filluar efektet né datén
01.01.2023, ndérsa kérkuesja éshté krijuar me vendimin e datés 31.07.2023 té gjykatés
sé shkallés sé paré, pra 8 muaj pasi ligji kishte filluar efektet. Nisur nga ky fakt kérkuesja
nuk éshté cenuar nga ky ndryshim ligjor. Anétarét e shogatés nuk konsiderohen biznese
té vogla sipas legjislacionit tatimor, pér rrjedhojé ata nuk mund té pretendojné se
gézojné mbrojtje pér tarifa té reduktuara, sipas pérmbajtjes sé direktivés evropiane.
Pretendimi i kérkueses se anétarét e saj jané biznese t€ médha, por, nga ana tjetér, birrari
té vogla, éshté jologjik dhe nuk pérputhet me géllimin e direktivés, e cila parashikon
uljen e akcizés vetém pér birrarité e vogla tradicionale. Kérkuesja nuk legjitimohet as
pér pretendimin pér mbrojtjen e bizneseve té huaja.

7.4.  Pér themelin e kérkesés:

7.4.1. Pretendimi pér cenimin e lirisé sé veprimtarisé ekonomike dhe parimit té
proporcionalitetit nuk éshté i bazuar, pasi plotésohen kriteret e ndérhyrjes sipas
nenit 17 té Kushtetutés. Ligji plotéson kriteret formale si né aspektin procedural,
ashtu edhe material dhe ekziston interesi publik né drejtim té konsolidimit té
financave publike, rritjes sé té ardhurave né buxhet, uljes sé borxhit publik dhe
shmangies sé pagesés sé akcizés. Ai plotéson edhe kriterin e proporcionalitetit
midis mjetit dhe géllimit qé kérkohet té arrihet, qé éshté pérmirésimi i politikave
né fushén e akcizave, shpérndarja e barrés fiskale dhe unifikimi i akcizés me
vendet e rajonit. Shteti shqgiptar ka detyrimin té mos béjé dallime né taksim midis
produkteve vendase dhe atyre té importuara, duke shmangur diskriminimin
fiskal.

7.4.2. Po késhtu, pérjashtimi i pretenduar pér aplikimin e tarifave té reduktuara nga

kérkuesja nuk géndron, pasi, sé pari, ai &shté né diskrecion té shtetit dhe nuk

pérbén detyrim pér té dhe, sé dyti, né Shqipéri nuk ka pasur fabrika té vogla té
prodhimit té birrés, té cilat té prodhonin né ményré artizanale kété produkt. Edhe
dy nga anétarét e kérkueses nuk jané ndérmarrje té vogla gé té pretendojné
mbrojtje té vecanté, por fabrika té lidhura me njéra-tjetrén, pra jo té pavarura.
Diferencimi i akcizés ka krijuar hapésira pér shmangien nga detyrimet dhe ka
béré qé prodhuesit vendas té& mos tentojné té rrisin prodhimin me géllim ruajtjen
e nivelit té ulét té akcizés. Ky diferencim ka gené zgjedhje e ligjvénésit dhe jo i
bazuar né direktivat e BE-sé. Pavarésisht se anétarét e kérkueses kané vepruar
né treg edhe pérpara se ligji té parashikonte diferencimin e nivelit té akcizés né
vitin 2007, gjaté njé periudhe 15-vjecare ato nuk u fugizuan, duke mos e kaluar
kufirin prej 200.000 HL té prodhimit té birrés.

7.4.3. Pér mé tepér, ky pretendim i kérkueses nuk ka natyré kushtetuese, pasi Gjykata
nuk mund té béjé njé vlerésim “politik” né kuptimin qé té hartojé politika
ekonomike ose té gjejé zgjidhjen mé té pérshtatshme ekonomike. Edhe
pretendimi pér mospérmbushjen e objektivave socialé té shtetit nuk mund té
shqyrtohet nga kjo Gjykaté. Po késhtu, referimi né vendimin nr. 33/2016 té
Gjykatés éshté i gabuar, pasi kjo e fundit nuk ka shfugizuar asnjéheré detyrime
tatimore ose doganore si joproporcionale, por ka marré né shgyrtim vetém
sanksionet administrative. Pretendimi se pér ndryshimet ligjore nuk éshté kryer
ndonjé studim paraprak dhe nuk ka referenca né direktivat e BE-sé né relacionin
shogérues nuk éshté i bazuar, pasi ky i fundit nuk mund té pérdoret pér té
interpretuar dispozitén. Gjithashtu, pretendimi se ndryshimet ligjore kané sjellé
impakt negativ duke ulur praniné e prodhuesve vendas né treg nuk géndron, pasi
ata jané pérballur prej vitesh me véshtirési ekonomike.

7.4.4. Né lidhje me pretendimin pér cenimin e sé drejtés sé pronés private kérkuesja
ka sjellé argumentet teorike, por nuk ka referuar né ményré konkrete se né cilat
raste éshté cenuar kjo e drejté. Né lidhje me fushén e taksave dhe tatimeve shteti
ka njé diskrecion té gjeré pér té vlerésuar llojin dhe masén e tyre. Nisur nga fakti
se birra nuk éshté mall konsumi i zakonshém dhe se né Shqipéri nuk ka birrari
té vogla tradicionale, pércaktimi i kétij detyrimi financiar éshté né pérputhje me

kérkesat kushtetuese.

7.4.5. Edhe pretendimi pér cenimin e parimit té sigurisé juridike éshté i pabazuar, pasi
ndryshimet ligjore kané té béjné me pérmbushjen e detyrimeve ndérkombétare
té Shqipérisé, miréfunksionimin e buxhetit té shtetit, konsolidimin financiar,
pérmirésimin e politikave né fushén e akcizave dhe ky parim nuk mund té
prevalojé né ¢do rast.

7.4.6. Pérsai pérket pretendimit pér cenimin e nenit 70 té MSA-sé&, nuk rezulton ndonjé
detyrim specifik qé té jeté shkelur nga miratimi i ndryshimeve ligjore té
kundérshtuara. Pér mé tepér, kérkuesja nuk legjitimohet pér pretendimet e saj né
lidhje me direktivat e BE-sé, pasi jo vetétm gé nuk pérbéjné té drejté
ndérkombétare detyruese pér shtetin shqiptar, por ato I1éné né diskrecion té shtetit
té vendosé nése do té miratojé ulje té akcizés pér birrén.

8.  Subjekti i interesuar, Késhilli i Ministrave, né ményré té pérmbledhur, ka prapésuar

si vijon:

8.1.  Pér kérkesén pér pezullim:
Kérkesa pér pezullim nuk géndron, pasi ligji nr. 81/2022 nuk krijon hapésira gé mund
té sjellin dém té interesit publik. Kérkuesja nuk ka paragitur argumente konkrete dhe
reale né lidhje me kriterin e menjéhershém, pra parandalimin e rrezikut pér pasoja té
mundshme gé vijné nga zbatimi i ligjit té cilat prekin interesin e saj.

8.2. Pér legjitimimin e kérkueses:
Kérkuesja nuk legjitimohet, pasi anétarét e shogatés nuk gézojné cilésité e pércaktuara
né direktivén evropiane, pra nuk konsiderohen “birrari té vogla té pavarura” dhe
veprojné té pajisur me licencé nga Qendra Kombétare e Biznesit (QKB), pasi tregtojné
me shumicé. Ajo ka pretenduar se parashikimet ligjore démtojné interesin e anétaréve
té saj, operatoréve té cilét synojné té hyjné né treg dhe nuk legjitimohet as pér sa i pérket
pretendimit pér cenimin e bizneseve té huaja.

8.3. Pér themelin e kérkesés:

8.3.1. Pretendimi pér cenimin e lirisé sé veprimtarisé ekonomike nuk éshté i bazuar,
pasi ligji ka respektuar kriteret e kufizimit t€ nenit 17 té Kushtetutés. Mé
konkretisht, ligji plotéson kriteret formale dhe materiale, si dhe ekziston interesi
publik, pasi ligji ka pér géllim konsolidimin e financave publike, rritjen e té

ardhurave né buxhet, uljen graduale té borxhit publik, si dhe reduktimin e

hapésirave pér shmangien nga pagesa e akcizés. Né rastin konkret ballafagqohen
interesat e prodhuesve vendas pér té ushtruar liriné e veprimtarisé ekonomike
me interesat e shtetit pér marrjen e masave konkrete pér pérmirésimin e
politikave né fushén e akcizave. Kérkuesja nuk éshté ngarkuar me njé barré té
tepruar. Po késhtu, ndryshimi ligjor ka ardhur si angazhim pér pérmbushjen e
rekomandimeve té Fondit Monetar Ndérkombétar (FMN) pér rritjen e pérgindjes
sé té ardhurave dhe pérafrimin e legjislacionit vendas me até té BE-sé. Pér shkak
té natyrés teknike té legjislacionit tatimor diskrecioni i ligjvénésit éshté i
domosdoshém.

8.3.2. Pretendimi pér cenimin e sé drejtés sé pronés nuk géndron, pasi géllimi i ligjit
lidhet me pérmirésimin e politikave né fushén e akcizave, duke lejuar industriné
e prodhimit té jeté konkurruese me produktet e importuara. Kérkuesja nuk ka
paragitur asnjé argument konkret se mbi ¢faré baze jané shkelur interesat dhe e
drejta e pronésisé sé subjekteve gqé mbrohen prej saj, por éshté pérgendruar
vetém né aspektin teorik.

8.3.3. Pér sa i pérket pretendimit pér cenimin e parimit té sigurisé juridike, arsyet gé
kané té béjné me miréfunksionimin e buxhetit té shtetit dhe konsolidimin
financiar e imponojné kété masg, e cila lidhet me pérmirésimin e politikave né
fushén e akcizave, shpérndarjen mé té drejté té barrés fiskale, duke lejuar
industriné e prodhimit né vend té mallrave té akcizés gé té jeté konkurruese me
produktet e importuara dhe duke pérmirésuar transparencén e parandaluar
evazionin fiskal pér dekurajimin e importeve ilegale me mallrat e akcizés.

8.3.4. Né lidhje me pretendimin pér cenimin e nenit 70 t¢ MSA-sé, pretendimet e
kérkueses jané té pabazuara, pasi shteti shgiptar nuk ka ndérmarré asnjé detyrim
specifik né kété marréveshje ndérkombétare, i cili té jeté shkelur nga miratimi i
ndryshimeve ligjore té kundérshtuara. Megjithaté, nisur nga fakti se direktivat
nuk jané pjesé e rendit juridik shgiptar, ky pretendim nuk bén pjesé né

juridiksionin kushtetues.

Procesi né gjykimin kushtetues

A. Pér kérkesén pér pezullim

9. Gjykata véren se kérkuesja i éshté drejtuar me kérkesén e datés 05.10.2023 pér
shfugizimin si té papajtueshém té ligjit nr. 81/2022, duke kérkuar edhe pezullimin e zbatimit té
tabelés 11 té shtojcés nr. 1 té tij, né pjesén gé parashikon: “Kategoria B0O0O, kodi NK 22 03, produkti
“Birra nga malto me shkallé alkoolometrike ndaj volumit mé té madh se 0.5%”, me pretendimin
se cenon né ményré té drejtpérdrejté interesat e subjekteve qé kérkuesja pérfagéson né gjykimin
kushtetues. Sipas saj, ky ligj i ka filluar efektet prej datés 01.01.2023 dhe efektet negative té tij
jané reflektuar né veprimtariné e anétaréve té saj, vecanérisht gjaté kohés sé sezonit turistik.
Megjithése ligji i ka filluar efektet, duke marré né konsideraté natyrén tregtare té veprimtarisé sé
subjekteve dhe karakterin dinamik té veprimit té tyre, pezullimi i tij do té ndikonte pozitivisht né
pakésimin e démit ekonomik gé do t’u shkaktohej atyre. Po késhtu, sipas saj, prodhuesit vendas i
importojné 1éndét e para, né dallim nga prodhuesit e huaj té cilét pérfitojné nga marréveshje
favorizuese pér blerjen e tyre 20-30% mé liré. Kérkuesja ka pretenduar edhe se klasifikimi i akcizés
ishte ményra e mbrojtjes sé prodhuesve vendas, pasi né kushtet e rritjes sé€ ¢cmimeve té léndéve té
para, energjisé dhe rénies sé konsumit, ligji i ndryshuar do té sjellé pasoja pér ekonoming,
punésimin dhe do té sjellé falimentimin. Gjithashtu, sipas kérkueses, nga té dhénat rezulton se
pesha né pérgindje e prodhimit vendas ndaj importit ka réné ndjeshém.

10. Né vijim, kérkuesja, pas miratimit té ligjit nr. 94/2023, i éshté drejtuar Gjykatés me
kérkesé pér shtesén e objektit té kérkesés, duke kérkuar si shfugizimin e shtojcés nr. 1 té tij, né
pjesén gé parashikon: “Kategoria B000, kodi NK 22 03, produkti “Birra nga malto me shkallé
alkoolometrike ndaj volumit mé té madh se 0.5%” té kétij ligji, ashtu edhe pezullimin e kétyre
parashikimeve, pér té njéjtat shkage pér té cilat kishte kérkuar pezullimin e parashikimeve té ligjit
nr. 81/2022.

11. Subjekti i interesuar, Kuvendi, pér sa u pérket pretendimeve pér pezullimin e ligjit nr.
81/2022, ka prapésuar se gé nga momenti i fillimit té efekteve dhe deri né paragitjen e kérkesés né
Gjykaté kané kaluar 10 muaj, ndaj nuk éshté provuar se ai ka sjellé dém té menjéhershém dhe, pér
mé tepér, né datén 01.01.2024 ka filluar té zbatohet ligji nr. 94/2023. Sipas Kuvendit, kérkuesja
nuk ka paragitur argumente konkrete dhe reale né lidhje me pasojat e menjéhershme qé do té duhet
té parandalohen apo rrezikun pér pasoja t&¢ mundshme gé vijné nga zbatimi i tij, té cilat prekin
interesin e kérkueses. Po késhtu, edhe pér sa i pérket kérkimit pér pezullimin e ligjit nr. 94/2023,

subjekti i interesuar ka prapésuar se ky ligj ka kohé gé zbatohet, ndaj nuk mund té pretendohet se

vjen njé dém i menjéhershém nga niveli i akcizés dhe, pér mé tepér, pezullimi i ligjit né njé vit
tjetér buxhetor té zbatimit do té sillte cenim té interesit publik. Po sipas tij, duke gené se pezullimi
i ligjit nuk passjell ligjin e vjetér né fuqi, i cili éshté shfugizuar, kjo do té sillte mungesa né buxhetin
e shtetit.

12. Subjekti i interesuar, Késhilli i Ministrave, ka prapésuar se ligji nr. 81/2022 nuk Kkrijon
hapésira gé mund t’i sjellin dém interesit publik dhe se kérkuesja nuk ka paragitur argumente
konkrete dhe reale né lidnhje me Kkriterin e menjéhershmérisé, pra parandalimin e rrezikut pér pasoja
té mundshme gé vijné nga zbatimi i ligjit té cilat prekin interesin e saj.

13. Pér sa i pérket kérkesés pér pezullimin e zbatimit té ligjit nr. 81/2022, né datén
19.12.2023 Mbledhja e Gjygtaréve ka vendosur shgyrtimin e saj né seancé plenare publike, pas
dégjimit té paléve. Né seancén plenare té datés 16.05.2024 kérkuesja, mbi té njéjtat argumente té
parashtruara né kérkesé, ka kérkuar edhe pezullimin e ligjit nr. 94/2023.

14. Sipas nenit 45, pika 1, té ligjit nr. 8577/2000, Gjykata, kryesisht ose me kérkesé té
palés, kur vleréson se zbatimi i ligjit ose i aktit mund té sjellé pasoja gé prekin interesa shtetéroré,
shogéroré ose té individéve, sipas rastit, me vendim té Mbledhjes sé Gjyqtaréve ose né seancé
plenare urdhéron pezullimin e ligjit ose té aktit. Pezullimi vazhdon derisa vendimi pérfundimtar i
Gjykatés hyn né fugi. Né kushtet kur pezullimi éshté njé masé e jashtézakonshme, vendosja e tij
lidhet me vlerésimin e pasojave ose efekteve té zbatimit té aktit. Kéto pasoja jo vetém duhet té
jené reale, pra né realizim e sipér, por edhe té rénda, né até masé gé shkojné tej masés normale té
kufizimit, né vecanti né piképamje té urgjenceés.

15. Gjykata véren, fillimisht, se ligji nr. 81/2022 éshté botuar né Fletoren Zyrtare nr. 170,
daté 20.12.2022, ka hyré né fugi né datén 04.01.2023 dhe sipas nenit 2 i shtrin efektet nga data
01.01.2023. Ndérsa ligji nr. 94/2023 éshté publikuar né Fletoren Zyrtare nr. 187, daté 22.12.2023
dhe sipas nenit 3 i shtrin efektet nga data 01.01.2024. Gjykata, né seancén plenare té datés
16.05.2024, pasi mori né shgyrtim pretendimet e kérkueses pér pezullimin e dispozitave ligjore té
kétyre ligjeve, si dhe dégjoi prapésimet e subjekteve té interesuara, vlerésoi se né kuptim té nenit
45, pika 1, té ligjit nr. 8577/2000 kérkuesja nuk ka paragitur argumente bindése pér té provuar
ardhjen e pasojave té rénda ose té pariparueshme nga zbatimi i tyre. Pér rrjedhojé, Gjykata vendosi

rrézimin e kérkesés pér pezullim si té pabazuar.

Vlerésimi i Gjykatés Kushtetuese

B. Pér juridiksionin e Gjykatés

16. Gjykata véren se kérkuesja ka kundérshtuar ligjet nr. 81/2022 dhe nr. 94/2023, té cilat
I kané shtriré efektet pérkatésisht nga datat 01.01.2023 dhe 01.01.2024.

17. Kérkuesja ka pretenduar se kérkesa éshté paraqgitur ndérkohé gé ishte ende né fuqi ligji
nr. 81/2022, pér rrjedhojé ajo nuk mund té parashikonte ndryshimet né paketén fiskale gé
ligjvénési do té aplikonte né vitin 2024. Sipas saj, ndonése ligji nr. 81/2022 ka pérfunduar efektet
e tij me hyrjen né fuqi té ligjit nr. 94/2023, shkaku ligjor i kérkesés dhe argumentet e kérkueses
shtrihen edhe pér kété té fundit.

18. Subjekti i interesuar, Kuvendi, ka prapésuar se pér sa i pérket ligjit nr. 81/2022 kérkesa
ka mbetur pa objekt, pasi ai &shté shfugizuar me ligjin nr. 94/2023, i cili ka ndryshuar shtojcén nr.
1 dhe ka gené pjesé e paketés fiskale gé sillte efektin e saj né buxhetin e vitit 2023. Pér rrjedhojé,
sipas Kuvendit, me mbylljen e vitit fiskal kané pushuar efektet e shtojcés sé miratuar me ligjin nr.
81/2022, ndaj Gjykata duhet té vendosé pushimin e gjykimit té ¢éshtjes. Ndérsa subjekti tjetér i
interesuar, Késhilli i Ministrave, nuk ka paragitur prapésime né lidhje me juridiksionin e Gjykatés
pér shqyrtimin e késaj ¢éshtjeje.

19. Gjykata konstaton se ligji nr. 94/2023 ka pér objekt té tij disa ndryshime né ligjin nr.
61/2012, duke ndryshuar, ndér té tjera, shtojcén nr. 1 té kétij té fundit, sipas pérmbajtjes sé saj té
ndryshuar me ligjin nr. 81/2022, pra duke ndryshuar akcizén e produktit té birrés nga vlera 710
leké/HL pér shkallé alkoolometrike né 744.4 leké/HL pér shkallé alkoolometrike, pavarésisht
sasisé sé prodhimit té produktit té birrés. Pér rrjedhojé, pér sa kohé qé ligji nr. 81/2022 nuk éshté
mé pjesé e rendit juridik, Gjykata vleréson té ndalet, fillimisht, né fuginé juridike té kétij ligji,
element ky gé lidhet me juridiksionin e veté Gjykatés dhe kufijté e shqyrtimit té késaj ¢éshtjeje.

20. Sipas pikés 2 té nenit 51 té ligjit nr. 8577/2000, kur njé ligj ose akt normativ, ose pjesé
té tij, éshté objekt shqyrtimi para Gjykatés, shfugizohen ose ndryshohen para se ajo té marré
vendim, gjykimi pushohet, me pérjashtim té rasteve kur ajo ¢gmon se gjykimi duhet té vazhdojé pér
shkak té njé interesi publik ose shtetéror. Lidhur me kontrollin kushtetues té akteve té shfugizuara,
Gjykata né jurisprudencén e saj ka pohuar se, si rregull, normat juridike i nénshtrohen kontrollit
kushtetues nése jané né fugi né kohén e kontrollit ose, e théné ndryshe, nése jané akte té vlefshme
gé prodhojné pasoja juridike. Pérjashtimisht, kontrollit kushtetues i nénshtrohen edhe normat

juridike té shfugizuara, kur kéto, si pjesé e sé drejtés pozitive, duhet té zbatohen pér rregullimin e

pasojave juridike gé zgjasin né kohé dhe jané té lidhura me ekzekutimin periodik ose me afat té
detyrimeve juridike civile gé rrjedhin nga marrédhénie juridike té krijuara né kohén e ligjit té
shfuqgizuar (shih vendimet nr. 8, daté 07.02.2017; nr. 2, daté 31.01.2003 té Gjykatés Kushtetuese).

21. Gjykata véren se ndonése ligji nr. 81/2022 nuk éshté mé né fuqi, ai ka sjellé pasoja té
drejtpérdrejta pér anétarét e kérkueses né drejtim té shkallés sé akcizés gé ato duhet té paguajné
pér produktin e birrés. Ndérsa vlera e akcizés sé kétij produkti pérpara ndryshimeve té vitit 2022
ka gené e diferencuar né varési té prodhimit vjetor té produktit té birrés pérkatésisht: nén 200.000
HL né vit — 360 lek&/HL dhe mbi 200.000 HL né vit — 710 leké/HL, me ligjin nr. 81/2022 ky
diferencim u shfugizua, duke béré gé ai té unifikohet né 710 leké/HL. Edhe pse efektet e kétij ligji
jané shtriré pérgjaté periudhés 01.01.2023 - 01.01.2024, daté pas sé cilés ka shtriré efektet ligji nr.
94/2023, gé ka pércaktuar akcizén pér produktin e birrés né vlerén 744.4 leké/HL, Gjykata
konstaton se éshté pikérisht ligji nr. 81/2022 gé ka pércaktuar masén e akcizés, duke vendosur pér
heré té paré unifikimin e saj pavarésisht sasisé sé prodhimit, rrjedhimisht éshté ligji qé ka sjellé
pasoja té drejtpérdrejta pér anétarét e shogatés kérkuese. Kurse ligji nr. 94/2023 nuk ka sjellé
ndryshim né kété parashikim té ligjit nr. 61/2012, sipas ndryshimit té béré me ligjin nr. 81/2022,
por vetém pér sa i pérket indeksimit té akcizés nga 710 leké/HL né 744.4 lek&/HL.

22. Pér sa mé lart, né ndryshim nga sa pretendon subjekti i interesuar, Kuvendi, Gjykata
¢cmon se ajo ka juridiksion pér té shqyrtuar edhe pajtueshmériné me Kushtetutén té ligjit nr.
81/2022, ndaj ajo do té trajtojé, né vijim, pretendimet e kérkueses pér té dyja ligjet objekt kérkese.

23. Kérkuesja ka pretenduar edhe se ndryshimet ligjore té kundérshtuara bien ndesh me
nenin 70 té MSA-sé, gé parashikon detyrimin e shtetit pér pérafrimin e legjislacionit té brendshém
me aquis té BE-sé, pasi unifikimi i taksimit éshté né kundérshtim me direktivat e Komisionit
Evropian (KE) nr. 92/84/KE dhe nr. 92/83/KE, pér sa kohé gé niveli i akcizés né Shqipéri éshté 3
heré mé shumé se niveli i parashikuar né kéto direktiva.

24. Pér sa u pérket pretendimeve té kérkueses né drejtim té pajtueshmérisé sé ndryshimeve
ligjore té kundérshtuara me direktivat e BE-sé gé parashikojné se shtetet mund té aplikojné tarifa
té reduktuara té akcizés né varési té prodhimit vjetor té produkteve alkoolike, duke pércaktuar njé
kufi prej 200.000 HL né vit, ato nuk mund té béhen objekt i kontrollit kushtetues, pér sa kohé kéto
akte ligjore nuk jané pjesé e rendit juridik shqiptar, né kushtet kur Republika e Shqipérisé nuk i ka
pérmbyllur ende procedurat pér integrimin né BE. Pér rrjedhojé, Gjykata, duke respektuar kufijté

e juridiksionit t€ saj, té pércaktuara né nenin 131, pika 1, shkronja “a”, té Kushtetutés, do té

Vendim i Gjykatés Kushtetuese
Kérkuese: Shogata e Prodhuesve dhe Tregtuesve té Pijeve Alkolike Vendase Fage 15



vlerésojé pérputhshmériné e ndryshimeve ligjore té kundérshtuara me Kushtetutén dhe me MSA-

née.

C. Pér legjitimimin e kérkueses

25. Kérkuesja ka pretenduar se legjitimohet, pasi éshté njé person juridik i regjistruar me
vendim gjygésor, gé ka pér objekt dhe géllim té veprimtarisé ndérmarrjen e veprimeve pér
mbrojtjen e interesave legjitimé té anétaréve té saj, prodhues té birrés vendase, qé preken
drejtpérdrejt nga shkalla e re e taksimit pér produktin birré. Sipas kérkueses, ndonése éshté krijuar
si subjekt juridik pas miratimit té ligjit nr. 81/2022, ky fakt nuk pérbén kusht pér legjitimimin, pér
sa kohé ajo provon interesin qé ekziston midis veprimtarisé qé kryen dhe céshtjes kushtetuese té
ngritur. Sipas saj, ndonése subjektet e interesuara kané pretenduar se anétarét e shoqgatés jané
biznese té médha, terminologjia e legjislacionit tatimor lidhet me aplikimin e tatimit mbi fitimin
dhe TVSH-né dhe jo me nivelin e akcizés né varési té sasisé sé prodhimit.

26. Subjekti i interesuar, Kuvendi, ka prapésuar se kérkuesja nuk legjitimohet, pasi éshté
krijuar me vendimin e datés 31.07.2023, pra 8 muaj pasi ligji nr. 81/2022 kishte filluar té jepte
efekte, duke mos u cenuar nga ky ndryshim ligjor. Sipas Kuvendit, anétarét e kérkueses nuk
konsiderohen biznese té vogla sipas legjislacionit tatimor, pér rrjedhojé ata nuk mund té
pretendojné se gézojné mbrojtje pér tarifa té reduktuara. Sipas kétij subjekti, pretendimi i
kérkueses se anétarét e saj jané biznese té médha, por, nga ana tjetér, birrari té vogla, éshté jologjik.
Ajo nuk legjitimohet as pér pretendimin pér mbrojtjen e bizneseve té huaja.

27. Sipas subjektit té interesuar, Késhillit t& Ministrave, anétarét e kérkueses nuk
konsiderohen “birrari t&€ vogla t€ pavarura” dhe ata operojné me licencé té pajisur nga QKB-ja,
pasi tregtojné me shumicé. Sipas tij, kérkuesja ka pretenduar se parashikimet ligjore démtojné
interesin e anétarésisé sé saj, operatorét gé synojné té hyjné né treg. Po sipas Kkétij subjekti,
kérkuesja nuk legjitimohet as pér sa i pérket pretendimit pér cenimin e bizneseve té huaja.

28. Céshtja e legjitimimit (locus standi) éshté vlerésuar si njé ndér aspektet kryesore gé
lidhet me nisjen njé procesi kushtetues. Kushtetuta né nenin 134, pika 1, té saj ka pércaktuar né
ményreé shteruese rrethin e subjekteve kushtetuese gé legjitimohen té véné né lévizje juridiksionin
kushtetues. Pér sa i pérket legjitimimit té shogatave, si subjekte qé véné né lévizje Gjykatén, sipas
nenit 134, pika 1, shkronja “h”, t€ Kushtetutés, Gjykata ka tashmé nj€ jurisprudencé té€ konsoliduar,

e cila ka pranuar se shoqatat jané njé ndér subjektet gé e ushtrojné né ményré té kushtézuar té

drejtén pér t’iu drejtuar Gjykatés, duke pasur legjitimitet kushtetues vetém pér ¢éshtjet qé€ lidhen
me interesat e tyre (shih vendimet nr. 4, daté 15.02.2021; nr. 16, daté 01.03.2017; nr. 78, daté
22.12.2015 té Gjykatés Kushtetuese).

29. Gjykata konstaton se kérkuesja éshté regjistruar si person juridik me vendimin nr. 7166,
daté 31.07.2023 té Gjykatés sé Shkallés té Juridiksionit té Pérgjithshém Tirané dhe gézon
personalitet juridik né pérputhje me kérkesat e ligjit. Anétare té késaj shogate jané shoqérité “Birra
Tirana” sh.a., “Birra Korga” sh.p.k., “Stefani & Co” sh.a. dhe “TEA” sh.p.k., té cilat jané
prodhuese dhe tregtuese té produktit té birrés.

30. Referuar nenit 2 té statutit t& kérkueses, ajo éshté organizaté jofitimprurése gé synon
zgjidhjen e problemeve gé hasen nga bizneset dhe nga konsumatorét lidhur me prodhimin,
tregtimin dhe konsumin e pijeve alkoolike, si dhe ka pér géllim mbrojtjen e interesave té
prodhuesve dhe tregtuesve té pijeve alkoolike vendase né marrédhéniet me autoritetet shtetérore.
Ndérsa pér sa i pérket objektit té veprimtarisé, ai pérfshin, ndér té tjera: promovimin dhe rritjen e
informacionit pér industriné dhe tregtiné né lidhje me pijet alkoolike; organizimin e kurseve dhe
trajnimeve pér sa u pérket risive teknologjike dhe industriale té prodhimit, tregtimit dhe pérpunimit
té pijeve alkoolike; krijimin dhe zgjerimin e bashképunimit me shoqata té tjera té njohura né té
gjithé botén pér prodhimin dhe tregtimin e pijeve alkoolike; pjesémarrjen si grup interesi né nisma
ligjore, ekonomike e sociale né vend né lidhje me tregtimin e produkteve té anétaréve té shogatés;
mbrojtjen e interesave té tyre né treg né pérputhje me praktikat mé t€ mira pér mbrojtjen e
konsumatoréve; ndérmarrjen e veprimeve né mbrojtje té interesave legjitimé té anétaréve né lidhje
me kushtet e hyrjes né treg, operimit dhe trajtimit té barabarté etj.

31. Gjykata konstaton se, sikurse u pohua edhe nga palét né seancé plenare, anétarét e
shoqatés nuk e tejkalojné sasiné e prodhimit té produktit t& birrés mbi 200.000 HL né vit, pra ata
béjné pjesé né kategoriné e prodhuesve vendas té cilét paguanin njé shkallé taksimi té akcizés né
vlerén 360 leké/HL pérpara ndryshimeve ligjore, pér rrjedhojé ata preken nga ndryshimet ligjore
té kundérshtuara.

32. Né lidhje me prapésimin e subjektit t& interesuar, Kuvendit, pér mungesén e
legjitimimit té lidhur me kohén e krijimit té kérkueses, Gjykata vleréson se ai éshté i pabazuar,
pasi, sikur ajo ka pohuar, shogatat legjitimohen pér sa kohé gé arrijné té provojné se mbartin interes
né céshtjen kushtetuese (shih vendimin nr. 17, daté 27.03.2012 té Gjykatés Kushtetuese).
Gjithashtu, Gjykata e gjen té pabazuar edhe prapésimin tjetér té subjekteve té interesuara se

anétarét e shogatés nuk konsiderohen biznese té vogla sipas legjislacionit tatimor, pasi ky fakt nuk
éshté pércaktues pér vlerésimin e legjitimimit té shogatés si subjekt gé ka té drejté té véré né lévizje
kontrollin kushtetues, pérderisa anétarét e saj preken nga dispozitat e kundérshtuara. Po késhtu, i
pabazuar éshté edhe prapésimi i subjektit té interesuar, Kuvendit, se kérkuesja nuk legjitimohet
pér pretendimin pér mbrojtjen e bizneseve té huaja, pér sa kohé gé thelbi i pretendimit té kérkueses
lidhet me mbrojtjen e interesave té prodhuesve vendas, anétaré té saj.

33. Pér sa mé lart, Gjykata vleréson se kérkuesja justifikon interesin e saj té drejtpérdrejté
né€ ¢€shtjen e parashtruar n€ kuptim té nenit 131, shkronja “a”, t&€ Kushtetutés dhe nenit 49, pika 3,
shkronja “d”, té ligjit nr. 8577/2000, ndaj legjitimohet ratione personae.

34. Né lidhje me legjitimimin ratione temporis, sipas nenit 50, pika 1, té ligjit nr.
8577/2000, kérkesa pér pajtueshmériné e ligjit ose té akteve té tjera me Kushtetutén duhet té
paragitet brenda 2 vjetéve nga hyrja né fuqi e aktit. Ligji nr. 81/2022 éshté botuar né Fletoren
Zyrtare té datés 20.12.2022 dhe ka hyré né fugi né datén 04.01.2023, kurse kérkesa né Gjykaté
éshté paragitur né datén 22.09.2023. Ligji nr. 94/2023 éshté publikuar né Fletoren Zyrtare té datés
22.12.2023, ndérsa kérkesa pér kundérshtimin e tij (kérkesa pér shtimin e objektit) éshté paraqitur
né Gjykaté né datén 19.01.2024. Pér rrjedhojé, kérkuesja legjitimohet edhe ratione temporis.

35. Pér sa i takon legjitimimit ratione materiae, kérkuesja ka pretenduar cenimin e lirisé sé
veprimtarisé ekonomike né drejtim té proporcionalitetit té€ ndérhyrjes, sé drejtés sé pronés private
dhe parimit té sigurisé juridike, té garantuara nga nenet 4, 11, 17 dhe 41 té Kushtetutés, si dhe té
nenit 70 t& MSA-sé. Sipas kérkueses, ndonése ndérhyrja éshté miratuar me ligj, ajo nuk diktohej
nga interesi publik, si dhe nuk plotéson kriterin e proporcionalitetit midis mjetit dhe géllimit qé
kérkohet té arrihet. Sipas saj, unifikimi i akcizés konsiston né rritjen e barrés tatimore, e cila ka
sjellé pakésimin e té ardhurave té subjekteve prodhuese. Gjykata, nisur nga thelbi dhe pérmbajtja
e kétyre pretendimeve, vleréson t’i analizojé ato né kéndvéshtrim té lirisé sé veprimtarisé

ekonomike, né kuptim té nenit 11 té Kushtetutés té lidhur me nenin 17 té Kushtetutés.

C. Pér themelin e pretendimeve

C.1. Pér cenimin e lirisé sé veprimtarisé ekonomike

36. Kérkuesja ka pretenduar se ndryshimi i akcizés i ngarkon asaj njé detyrim fiskal té larté
dhe unifikimi i taksimit, pa marré né konsideraté sasiné e prodhuar, mund té sjellé falimentimin e

prodhuesve té vegjél vendas. Sipas saj, ligjvénési nuk ka kryer asnjé analizé té efekteve té kétyre

ndryshimeve ligjore, duke démtuar interesat ekonomiké té prodhuesve vendas gé prodhojné nén
200.000 HL. Sipas kérkueses, aplikimi i akcizés ka barazuar ¢mimin e produktit té birrés me até
té importit ose e ka tejkaluar gmimin e saj, si dhe ka ulur prodhimin vendas me 5%, duke sjellé
falimentimin e disa fabrikave. Gjithashtu, kérkuesja ka pretenduar edhe se ky ndryshim nuk
pérmbush kriterin e proporcionalitetit té ndérhyrjes dhe se géllimi i diferencimit té akcizés éshté
lehtésimi i barrés fiskale té tyre pér shkak té kapaciteteve té limituara. Pér sa u pérket produkteve
té tjera, kérkuesja ka pretenduar se ligjvénési ka ndryshuar taksimin né ményré té pérshkallézuar
pér 5 vjet dhe jo me rritje 100% té menjéhershme si¢ ka vepruar pér produktin e birrés dhe se rritja
e nivelit té akcizés nuk do té ulé nivelin e evazionit fiskal, pérkundrazi do ta rrisé até.

37. Subjektet e interesuara, Kuvendi dhe Késhilli i Ministrave, né ményré té pérmbledhur,
kané prapésuar se ligji plotéson kriteret e pércaktuara nga neni 17 i Kushtetutés, pasi ai éshté
miratuar me ligj, pér njé interes publik, dhe se pérmbushet kriteri i proporcionalitetit midis mjetit
dhe qéllimit qé kérkohet té arrihet, qé éshté pérmirésimi i politikave né fushén e akcizave,
shpérndarja e barrés fiskale dhe unifikimi i akcizés me vendet e rajonit. Sipas tyre, shteti shqgiptar
ka detyrimin t€ mos béjé dallime né taksim midis produkteve vendase dhe atyre té importuara,
duke shmangur diskriminimin fiskal. Subjektet e interesuara kané prapésuar se parashikimi me ligj
i akcizave éshté né diskrecion té ligjvénésit dhe né Shqgipéri nuk ka fabrika té vogla té prodhimit
té birrés té cilat té prodhojné né ményré artizanale kété produkt dhe diferencimi i akcizés ka krijuar
hapésira pér shmangien nga detyrimet, si dhe ka béré gé prodhuesit vendas té mos tentojné té rrisin
prodhimin me géllim ruajtjen e nivelit té ulét té akcizés.

38. Neni 11 i Kushtetutés parashikon parimin themelor se sistemi ekonomik bazohet né
pronén private e publike, si dhe né ekonominé e tregut dhe liriné e veprimtarisé ekonomike.
Gjykata né jurisprudencén e saj ka pohuar se kjo liri pérmban né vetvete edhe liriné e biznesit ose
aftésiné pér té krijuar dhe mbyllur njé sipérmarrje, liriné monetare si masé pér té garantuar
géndrueshmériné e ¢cmimit, liriné fiskale pér té ardhurat qofté individuale, qofté ndaj biznesit né
ményré té vecanté, liriné financiare dhe pavarésiné nga kontrolli shtetéror ose liriné e punés pér té
ndérvepruar pa kufizime nga shteti (shih vendimet nr. 21, daté 18.04.2023; nr. 86, daté
30.12.2016; nr. 33, daté 08.06.2016 té Gjykatés Kushtetuese). Né kété drejtim, ajo ka vlerésuar se
liria e veprimtarisé ekonomike pérfshin edhe detyrimin e shtetit gé népérmjet legjislacionit té
ndérhyjé né rregullimin e saj, me géllim gé krahas lirisé sé veprimtarisé ekonomike té garantohet

edhe parimi i shtetit social dhe i sé mirés sé pérbashkét. Né kété rast shteti duhet té luajé rolin e

katalizatorit pér realizimin efektiv té lirisé ekonomike, nga njéra ané, dhe mbrojtjes sé késaj lirie,
nga ana tjetér (shih vendimet nr. 60, daté 31.07.2017; nr. 16, daté 01.03.2017; nr. 33, daté
08.06.2016 té Gjykatés Kushtetuese).

39. Gjykata e ka vlerésuar cenimin ose jo té lirive dhe té drejtave kushtetuese duke iu
referuar pérmbajtjes sé nenit 17 té Kushtetutés. Kjo dispozité, pérvec arsyes publike, pérmban
detyrimin pér té respektuar edhe kritere té tjera, si: kufizimi pér mbrojtjen e té drejtave té té tjeréve
dhe ekzistenca e raportit t& drejté midis kufizimit dhe gjendjes gé e dikton até. Parimi i njohur i
proporcionalitetit nénkupton gé ndérhyrja e ligjvénésit pér kufizimin e njé té drejte apo lirie té
caktuar té béhet me mjete té pérshtatshme qgé i pérgjigjen drejt géllimit qé synohet té arrihet (shih
vendimet nr. 1, daté 25.01.2024; nr. 30, daté 05.07.2021; nr. 16, daté 01.03.2017 té Gjykatés
Kushtetuese).

40. Nén dritén e sa mé sipér, Gjykata ripohon se kontrolli i saj né shqyrtimin e ligjeve
tatimore niset nga premisa se ligjvénési ka njé hapésiré té gjeré vlerésimi té sistemit fiskal, ndaj
ajo shqyrton pérmbushjen e garancive dhe parimeve kushtetuese té parashikimeve ligjore gé
normojné kété sistem. Théné ndryshe, juridiksioni i Gjykatés nuk shtrihet né vlerésimin e
pérgjithshém ose pérshtatshmériné e sistemit tatimor, formave té vecanta té tatimeve apo
kategorive té subjekteve gé i nénshtrohen kétij sistemi. Né kété kontekst, edhe ligjet objekt
kundérshtimi, té cilat jané instrumente gé lidhen me zbatimin e akcizés, e cila éshté pjesé e sistemit
fiskal, jané objekt kontrolli vetém né aspektin e garancive gé ato ofrojné né mbrojtjen dhe
promovimin e té drejtave dhe lirive kushtetuese, kryesisht té atyre me natyré ekonomike, té
subjekteve (operatoréve) té tij. Pér kété géllim, Gjykata mban né konsideraté se pér shkak té
natyrés teknike gé paraget kuadri ligjor i kétij sistemi, diskrecioni i ligjvénésit domosdoshmérisht,
né té gjitha rastet, duhet té respektojé parimet e drejtésisé dhe té shtetit té sé drejtés té sanksionuara
né Kushtetuté. Kéto parime jané universale, ato duhet té ndigen si né bérjen e ligjeve, ashtu dhe
né zbatimin e tyre (shih vendimin nr. 33, daté 26.01.2016 té Gjykatés Kushtetuese).

41. Gjykata né jurisprudencén e saj ka theksuar se parashikimi né nivel kushtetues i
burimeve té krijimit té té ardhurave té buxhetit té shtetit éshté shprehje e réndésisé sé tyre pér té
realizuar né njé shkallé té gjeré politikat ekonomike shtetérore dhe pér té konsoliduar sistemin
buxhetor. Dispozitat e neneve 155 dhe 157 té Kushtetutés, té cilat konsolidojné sistemin buxhetor
dhe pércaktojné burimet e krijimit té té ardhurave té buxhetit té shtetit, sanksionojné detyrimin

kushtetues pér té paguar detyrimet tatimore. Qéllimi i sistemit tatimor éshté mirégenia e

pérgjithshme, gé do té thoté e individéve dhe e komunitetit né pérgjithési, si dhe pérmbushja e
objektivave socialé té shtetit. Marrédhéniet e tatimtaksave jané marrédhénie ligjore detyrimi
ndérmjet shtetit dhe tatimpaguesve dhe si té tilla ato mund té pércaktohen vetém me ligj (shih
vendimet nr. 33, daté 26.01.2016; nr. 16, daté 25.07.2008 té Gjykatés Kushtetuese).

42. Ndryshimet e kuadrit ligjor pér sa i pérket akcizés jané trajtuar edhe né jurisprudencén
e gjykatave kushtetuese té vendeve té tjera. Késhtu, akciza éshté pérkufizuar si njé taksé e cila
vendoset pér shkak té natyrés sé produktit, i cili konsiderohet i démshém pér shéndetin e individéve
dhe ka si karakteristiké faktin se pérbén njé element t& gmimit té produktit. Pra, me rregullimin e
nivelit té akcizés rregullohet edhe ¢mimi i produktit. Ajo pérbén njé nga burimet e buxhetit té
shtetit, i cili pérdoret pér nevojat e shogérisé dhe té shtetit. Népérmjet akcizés rregullohet edhe
importi i mallrave, duke mbrojtur interesat e prodhuesve vendas. Pér shkak té natyrés sé saj, akciza,
né krahasim me taksat e tjera, éshté mé dinamike dhe lehtésisht e ndryshueshme (shih vendimin
nr. 4/98, daté 09.10.1998 té Gjykatés Kushtetuese té Lituanisé).

43. Gjykata, mbéshtetur edhe né gasjen krahasimore, sjell né vémendje se akciza pérbén
njé taksé e cila reflekton vecantité e sistemeve ligjore, zhvillimin historik té taksimit té pijeve
alkoolike dhe karakteristikat specifike té administratés tatimore té secilit shtet. Nén kété
kéndvéshtrim, Gjykata evidenton se né referim té ligjit nr. 61/2012, akciza éshté njé taksé qé
zbatohet mbi produktet e prodhuara dhe té importuara gé hidhen pér konsum né territorin e
Republikés sé Shqipérisé, ku pérfshihen produktet energjetike, alkooli dhe pijet alkoolike, duhani
dhe produktet e tij, si dhe produkte té tjera té pércaktuara né ligj dhe detyrimi i saj lind né momentin
e hedhjes sé mallit pér konsum né territor (neni 2).

44. Gjykata véren se ndonése kuadri ligjor né fushén e akcizave ka pésuar ndryshime
pérgjaté viteve 2012-2021, pér sa i pérket produktit té birrés, né thelb, rezulton gé té jeté ruajtur
diferencimi i késaj takse né varési té sasisé sé prodhuar né vit, duke pércaktuar si kufi ndarés sasiné
200.000 HL. Me ndryshimet ligjore té vitit 2021 ky diferencim éshté shfugizuar, duke u unifikuar
akciza fillimisht né vlerén 710 leké/HL dhe né vitin 2023 né vlerén 744.4 leké/HL, gé do té thoté
se ndaj anétaréve té shogatés kérkuese do té aplikohet njé detyrim i shtuar pér akcizén e produktit
té birrés. Né kété ményré duket se ligjvénési ka vendosur kufizim té lirisé sé veprimtarisé
ekonomike té prodhuesve té produktit té birrés, pér sa kohé akciza pérbén njé detyrim financiar qé

paguhet prej tyre. Pér kété shkak, Gjykata do té analizojé nése ndérhyrja né fjalé pérmbush kriteret

kufizuese, pra: (i) kufizimi té jeté béré me ligj; (ii) pér arsye té réndésishme publike/interes publik
(i) té keté respektuar parimin e proporcionalitetit.

45. Gjykata ¢cmon se kriteri i paré i kufizimeve rezulton té jeté respektuar, pasi ndérhyrja
éshté béré népérmjet njé ligji gé unifikon akcizén e produktit té birrés pavarésisht sasisé sé
prodhuar né vit, i cili éshté miratuar nga Kuvendi né mbéshtetje té neneve 78, 81 pika 1 dhe 155,
té Kushtetutés, sipas procedurave té parashikuara pér kété géllim.

46. Né lidhje me kriterin e dyté, até té interesit publik, né praktikén e saj Gjykata ka pranuar
tashmé se ligjvénési, parimisht, éshté i liré té veprojé brenda hapésirés sé tij normuese, duke
pércaktuar garté dhe rast pas rasti géllimet gé kérkon té arrijé (shih vendimet nr. 20, daté
20.04.2021; nr. 16, daté 01.03.2017; nr. 1, daté 16.01.2017 té Gjykatés Kushtetuese). Sikurse
éshté theksuar né jurisprudencén e Gjykatés, politikat fiskale pérbéjné faktoré té réndésishém
né strategjiné e zhvillimit ekonomik afatmesém dhe afatgjaté té njé vendi (shih vendimet nr. 33,
daté 08.06.2016; nr. 52, daté 27.06.2024 té Gjykatés Kushtetuese). Pér sa i pérket rastit konkret,
Gjykata vleréson se ndryshimet ligjore té kundérshtuara i shérbejné interesit publik, i cili
konkretizohet né rritjen e té ardhurave né buxhetin e shtetit dhe pérdorimin e tyre pér pérmirésimin
e nevojave té shogérisé si dhe shmangien e evazionit fiskal.

47. Né kushtet kur edhe ky kriter konsiderohet i pérmbushur, Gjykata do té vijojé me
analizén e kriterit té treté, atij té proporcionalitetit, né thelb té té cilit géndron ekuilibrimi i drejté
I interesave, vlerésimi objektiv, si dhe shmangia e konfliktit népérmjet pérzgjedhjes sé mjeteve té
duhura pér realizimin e tyre (shih vendimet nr. 70, daté 27.12.2023; nr. 30, daté 05.07.2021; nr.
20, daté 20.04.2021; nr. 16, daté 01.03.2017 té Gjykatés Kushtetuese). Pér vlerésimin e
proporcionalitetit té ndérhyrjes merret né shqyrtim balanca ndérmjet démit té shkaktuar individit
dhe sé mirés sé pérgjithshme té shoqgérisé, masa e mbrojtjes nga arbitrariteti qé ofrojné procedurat
ligjore, si dhe mundésia e shtetit pér té pérdorur ményra a mjete té tjera pér té arritur géllimin.
Shteti, brenda mundésive, duhet té kufizojé ndérhyrjen né minimum, duke kérkuar zgjidhje
alternative dhe, pérgjithésisht, duke u pérpjekur t’i arrijé qéllimet n€ ményré sa mé pak té€ démshme
nga piképamja e té drejtave té njeriut (shih vendimin nr. 17, daté 23.04.2010 té& Gjykatés
Kushtetuese). Né& kété kuptim, Gjykata vleréson té analizojé kriterin e proporcionalitetit né
kéndvéshtrim té tre nénkritereve té tij, nevojés, domosdoshmérisé dhe pérshtatshmérisé (shih
vendimet nr. 1, daté 25.01.2024; nr. 70, daté 27.12.2023; nr. 16, daté 01.03.2017 té Gjykatés

Kushtetuese).

48. Lidhur me nénkriterin e nevojés, Gjykata thekson se duhet té ekzistojé njé lidhje e
arsyeshme mes kufizimit dhe gjendjes gé kérkon ndérhyrje. Né rastin konkret, nevoja pér
ndryshimet ligjore éshté shprehur edhe né raportin e shqyrtimit né parim té projektligjit (ligji nr.
81/2022), sipas té cilit propozimi pér unifikimin e akcizés sé produktit té birrés argumentohet né
kuadér té hartimit té strategjisé afatmesme té té ardhurave dhe rekomandimeve té FMN-sg, té cilat
kané theksuar se té gjitha pérjashtimet jostandarde, normat e uléta dhe trajtimet preferenciale duhet
té eliminohen nga TVSH-ja, akcizat dhe taksat kombétare. Pér mé tepér, sipas relacionit, skema
diferencuese ekzistuese ka krijuar premisa dhe hapésira pér shmangie nga detyrimet e akcizés, si
dhe ka béré gé prodhuesit e vegjél t& mos tentojné té rrisin prodhimin, me géllim ruajtjen e nivelit
té ulét té akcizés (shih faget 7-8 té raportit shogérues).

49. Gjykata ¢mon se nevoja pér ndérhyrjet ligjore lidhet me rritjen e té ardhurave né
buxhetin e shtetit né raport me prodhimin e brendshém bruto, si dhe me unifikimin e akcizés pér
té shmangur diskriminimin midis prodhuesve té birrés. Né kété drejtim, Gjykata vleréson se
ligjvénési ka respektuar parimin e neutralitetit né tatime, pasi barazia né barrén fiskale pér
prodhuesit e birrés respekton kété parim. Né analizé té kétyre fakteve, duke mbajtur né vémendje
se né fushén fiskale ligjvénési ka hapésiré té gjeré vlerésimi, né raport edhe me analizén supra té
nenit 155 té Kushtetutés, i cili evidenton réndésiné e burimit té té ardhurave né buxhetin e shtetit,
Gjykata e konsideron té prezumuar nevojén pér ndryshimin ligjor té kundérshtuar.

50. Pér sa i pérket nénkriterit t¢ domosdoshmérisé, Gjykata véren se merr réndési analiza
nése ka mjete té tjera té disponueshme gé do té ishin né ményré té qarté efektive pér arritjen e
géllimit, pasi domosdoshméria lidhet edhe me pérdorimin e mjeteve mé pak té démshme pér
subjektet gé u cenohen té drejtat dhe lirité. Né kété drejtim, Gjykata vleréson nése ligjvénési ka
pasur né dipozicion mjete mé pak té ashpra pér té arritur géllimin e tij (shih vendimin nr. 52, daté
27.06.2024 té Gjykatés Kushtetuese). Pér mé tepér, masat e marra nga ligjvénési mund té jené té
shuméllojshme, madje edhe té karakterit monetar, por ajo gé ka réndési né kété rast éshté qé thelbi
i aktivitetit t& individit té mos cenohet deri né até masé sa té béhet i pamundur ushtrimi i tij (shih
vendimet nr. 70, daté 27.12.2023; nr. 37, daté 01.12.2022; nr. 52, daté 05.12.2012 té Gjykatés
Kushtetuese).

51. Fillimisht, Gjykata ¢mon té theksojé se né vlerésimin e kushtetutshmérisé sé ligjeve
ajo niset nga prezumimi i pajtueshmérisé sé tyre me Kushtetutén. Kjo do té thoté se lidhur me

antikushtetutshméring e pretenduar duhet té parashtrohen argumente bindése pér t’1 dhén€ mundési

Gjykatés té vlerésojé nése zgjidhjet ligjore té zbatuara shkelin normat dhe vlerat kushtetuese (shih
vendimet nr. 21, daté 18.04.2023; nr. 16, daté 01.03.2017; nr. 4, daté 23.02.2016 té Gjykatés
Kushtetuese).

52. Né ¢éshtjen né shqyrtim, Gjykata evidenton se unifikimi i akcizés éshté realizuar nga
ligjvénési pas njé periudhe 15-vjecare té funksionimit té akcizés sé diferencuar né varési té
prodhimit. Konkretisht, me ligjin nr. 61/2012 akciza pér produktin e birrés ka gené 360 leké/HL
pér sasiné e prodhuar nén 200.000 HL né vit dhe mbi kété sasi 710 lek&/HL, ndérsa me ligjin nr.
81/2022 ky diferencim u shfuqgizua, duke pércaktuar akcizén né vlerén 710 leké/HL, pavarésisht
sasisé sé prodhuar, ndérkohé gé me ligjin nr. 94/2023 kjo taksé u rrit né masén 744.4 leké/HL.

53. Gjykata vé né dukje faktin se subjektet prodhuese dhe tregtuese té birrés kané ushtruar
veprimtariné né treg duke pérfituar pér njé periudhé 15-vjecare njé trajtim preferencial, i cili
pérbénte njé masé lehtésuese qé ka synuar dhénien e mundésisé qé ata té pérshtateshin dhe té
konsolidonin aktivitetin e tyre. Edhe pse ligjvénési me miratimin e ligjit nr. 81/2022, pas njé
periudhe kohore relativisht té konsiderueshme, ka vendosur té kufizojé kété trajtim, duke aplikuar
njé taksé té unifikuar, kjo politiké nuk ka cenuar né thelb liriné e anétaréve té shoqatés pér té
ushtruar aktivitetin e tyre prodhues dhe tregtar. Kjo do té thoté se ndonése kérkuesja ka pretenduar
se ndryshimet ligjore né ligjin pér akcizén kané ndikuar né uljen 11% té prodhimit, né kété gjykim,
né drejtim té pasojave, nuk u arrit t& provohej se kjo masé ka ndikuar né ushtrimin e aktivitetit
ekonomik né até shkallé sa té cenojé né ményré thelbésore liriné e veprimtarisé ekonomike.

54. Né véshtrim té sa mé sipér, Gjykata rithekson se ajo nuk vé né dyshim diskrecionin e
ligjvénésit pér té pércaktuar masén e akcizés per se (vlerén 744.4 lekg), por as faktin se pérfitimi i
taksave té reduktuara nuk pérbén té drejté té fituar té subjektit ndaj té cilit réndon ky detyrim. Por
né rastin né fjalé, nga analiza e rrethanave, Gjykata vleréson se ndérhyrja e ligjvénésit éshté
proporcionale né drejtim té domosdoshmérisé, ndaj edhe ky nénkriter rezulton i pérmbushur. Pér
mé tepér, kérkuesja nuk arriti té€ pérmbysé prezumimin se (mos)ndryshimi i masés sé akcizés mund
té shmangte evazionin né kété fushé.

55. Né lidhje me nénkriterin e pérshtatshmérisé sé masés, Gjykata, duke u nisur nga fakti
se hegja e trajtimit preferencial té subjekteve prodhuese té birrés do té passjellé rritjen e té
ardhurave né buxhetin e shtetit dhe reduktimin e hapésirave pér shmangien nga pagesa e saj,

vleréson se kjo masé sjell efektin e duhur dhe realizon synimin pér té cilin éshté pérzgjedhur.

56. Pér sa mé sipér, Gjykata ¢cmon se né ekuilibrin e interesave té prodhuesve té produktit
té birrés, nga njéra ané, dhe interesit publik, nga ana tjetér, ndérhyrja né ligjin pér akcizén nuk
cenon parimin e proporcionalitetit, ndaj pretendimi i kérkueses pér cenimin e lirisé sé veprimtarisé
ekonomike éshté i pabazuar.

57. Né pérfundim, Gjykata vleréson se pretendimet e kérkueses jané té pabazuara, sipas

arsyetimit té mésipérm, ndaj kérkesa rrézohet.

PER KETO ARSYE,
Gjykata Kushtetuese, né mbéshtetje té neneve 131, pika 1, shkronja “a” dhe 134, pika 1,
shkronja “h”, t&€ Kushtetutés, si dhe neneve 71 dhe 72 té ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese t€ Republikés sé Shqipérisé”, té ndryshuar,

me shumicé votash,

VENDOSI:
1. Rrézimin e kérkesés.
Ky vendim éshté pérfundimtar dhe hyn né fuqgi ditén e botimit né Fletoren Zyrtare.
Marré mé 16.07.2024
Shpallur mé 03.10.2024

MENDIM PARALEL

1. Né ¢éshtjen me kérkuese Shoqgatén e Prodhuesve dhe Tregtuesve té Pijeve Alkoolike
Vendase, me objekt shfugizimin e ligjeve nr. 81/2022 dhe 94/2023 “Pér disa ndryshime né ligjin
nr. 61/2012 “Pér akcizat né Republikén e Shqipérisé””, si té papajtueshme me Kushtetutén e
Republikés sé Shqipérisé, ndonése bashkohemi me shumicén pér rrézimin e kérkesés, nuk
pajtohemi térésisht me linjén e arsyetimit té ndjekur prej saj.

2. Pretendimet e kérkueses lidhur me rregullimet e reja ligjore, té cilat kané unifikuar
akcizén e produktit té birrés pavarésisht sasisé sé prodhimit vjetor, u vlerésua qé té trajtohen né
kéndvéshtrim té lirisé sé veprimtarisé ekonomike, duke u analizuar nése ndérhyrja respekton
kriteret kushtetuese gé lejojné kufizimin né kéndvéshtrim té neneve 11 dhe 17 té Kushtetutés, pra
nése: (i) &shté béré me ligj; (ii) pér interes publik; (iii) respekton parimin e proporcionalitetit. Né
analizé té kétyre kritereve, né lidhje me interesin publik, shumica ka vlerésuar se ndryshimet
ligjore té kundérshtuara i shérbejné interesit publik, i cili konkretizohet né rritjen e té ardhurave
né buxhetin e shtetit dhe pérdorimin e tyre pér pérmirésimin e nevojave té shogeérisé si dhe
shmangien e evazionit fiskal. Pér rrjedhojé, sipas saj, interesi publik pér kéto ndérhyrje ligjore
konsiderohet i prezumuar. Né vijim, shumica, ka vijuar me analizén e kriterit té treté, atij té
proporcionalitetit t& ndérhyrjes, duke e trajtuar plotésimin e tij né kéndvéshtrim té nénkritereve té
nevojés, domosdoshmérisé né kuptim té ashpérsisé sé masés dhe pérshtatshmérisé sé masave
ligjore t& kundérshtuara (shih paragrafin 47 té vendimit), elemente kéto té evidentuara tashmé né
praktikén e Gjykatés (shih vendimet nr. 70, daté 27.12.2023 (harta gjygésore); nr. 1, daté
25.01.2024 (pér studentét e mjekésisé)).

3. Megjithaté, sikurse jemi shprehur edhe né mendimin e pakicés, né ¢éshtjen e ligjit pér
tatimin mbi té ardhurat (shih mendimin e pakicés té vendimit nr. 52, daté 27.06.2024 té Gjykatés
Kushtetuese) ne jemi té géndrimit se kontrolli kushtetues i ligjeve gé kané pér objekt rregullimin
e ¢éshtjeve té taksave dhe tatimeve nuk éshté njé kontroll klasik si ai gé kryhet né rastet e tjera té
ndérhyrjeve né té drejtat dhe lirité kushtetuese né kuptim té nenit 17 té Kushtetutés. Né fushén e
tatimtaksave ligjvénésit i shté njohur njé hapésiré e gjeré, pasi vetém né kété ményré, duke pasur
liri né pércaktimin e burimeve dhe té shkallés tatimore, ai mund té miratojé instrumentet e
nevojshme me natyré rregullatore, me géllim zbatimin e politikave me natyré ekonomike dhe

sociale, zhvillimin e sistemit ekonomik, sigurimin e té ardhurave té géndrueshme pér pérmbushjen

Vendim i Gjykatés Kushtetuese
Kérkuese: Shogata e Prodhuesve dhe Tregtuesve té Pijeve Alkolike Vendase Fage 26



e objektivave socialé, né interes té drejtésisé ekonomike dhe té mirégenies sé pérgjithshme. Né
kété kuptim, kontrolli kushtetues éshté i rezervuar pér sa kohé ai respekton kufijté e hapésirés sé
gjeré té vlerésimit té ligjvénésit, e lidhur kjo edhe me parimin e ndarjes dhe balancimit ndérmjet
pushteteve, duke e lejuar kété kontroll vecse kur Gjykata konstaton se ligjvénési ka shkelur parime
ose té drejta kushtetuese, duke vendosur, népérmjet masave fiskale, haptazi njé barré té réndé pér
subjektet tatimpaguese, e cila mund té c¢ojé deri né shuarjen e té drejtave dhe lirive kushtetuese.
Té tilla masa mund té jené ato gé kané natyré arbitrare dhe/ose konfiskatore dhe, pér kété shkak,
véné né diskutim proporcionalitetin e tyre né raport me géllimin pér té cilin vendosen. Théné sa
mé sipér, né kéto raste kontrolli gé duhet té kryejé Gjykata éshté thuajse pérjashtimor dhe, pér kété
shkak, nuk ndalet né verifikimin, né té njéjtén ményre, té té gjitha kritereve té ndérhyrjes si né
rastet e tjera té verifikimit té kufizimit té té drejtave kushtetuese.

4. Pér sa mé sipér, pér sa kohé gé pranohet se ligjvénési ka njé hapésiré té gjeré vlerésimi
né kété fushé, kontrolli kushtetues i Gjykatés do té duhet té niset nga prezumimi i interesit publik
té ndérhyrjes, i cili pérfshin edhe prezumimin e ekzistencés sé nevojés dhe domosdoshmérisé sé
ndérhyrjes, ashtu edhe té pérshtatshmérisé sé masés, cka do té thoté se Gjykata nuk mund té
vlerésojé nése njé masé apo njé tjetér do té ishte ajo mé e pérshtatshmja, diskrecion ky gé i takon
vetém ligjvénésit. Megjithaté, ne nuk nénkuptojmé se veprimtaria e ligjvénésit mbetet e
pakontrolluar. Né pérputhje me sa mé sipér, si dhe né linjé edhe me géndrimin toné té méparshém
né ¢éshtjen e ligjit pér tatimin mbi té ardhurat, edhe né rastin konkret, né drejtim té analizés sé
kritereve té ndérhyrjes sé ligjvénésit, ne mbajtém géndrimin se shumica duhej té ishte ndalur vetém
né drejtim té kontrollit t& ashpérsisé sé masés sé kundérshtuar, pra né drejtim té pasojave konkrete
dhe démit té ardhur subjekteve té kétij ligji pér shkak té heqjes sé akcizés sé diferencuar (trajtimit
preferencial) dhe zbatimit té njé akcize té unifikuar, pér sa kohé nuk éshté e nevojshme analiza e
nénkritereve té tjera té testit t& proporcionalitetit, nisur nga premisa se ekzistenca e tyre
konsiderohet e prezumuar.

5. Kurse pér sa i pérket analizés sé shumicés né lidhje me themelin e ¢éshtjes, ne i
bashkohemi pérfundimit té arritur prej saj se né rastin konkret, edhe pse ligjvénési me miratimin e
ligjit nr. 81/2022, pas njé periudhe kohore relativisht t& konsiderueshme, ka vendosur té kufizojé
kété trajtim, duke aplikuar njé taksé té unifikuar, kjo politiké nuk ka cenuar né thelb liriné e

anétaréve té shogatés pér té ushtruar aktivitetin e tyre prodhues dhe tregtar.

6. Trajtimi preferencial éshté zbatuar nga ligjvénési pér njé periudhé 15-vjecare, me
géllim nxitjen dhe incentivimin e prodhuesve dhe tregtuesve té kétij produkti. Eliminimi i kétij
trajtimi, sikurse provuan edhe subjektet e interesuara, né thelb, respekton parimin e neutralitetit né
tatime té lidhur me parimin e drejtésisé tatimore, sipas té cilit subjektet duhet t’i nénshtrohen sé
njéjtés barré fiskale dhe té gjitha format e trajtimeve preferenciale né fushén e taksave dhe tatimeve
duhet t& minimizohen. Pér mé tepér, akciza nuk paragitet si njé taksé e re, e miratuar pér heré té
paré pér prodhuesit e produktit té birrés, por njé regjim fiskal i njohur dhe i pranuar prej tyre. Nga
ana tjetér, diferencimi preferencial nuk mund té konsiderohet se krijonte pritshméri nga ana e
kérkueses, pér sa kohé ajo pérbén céshtje qé i pérket diskrecionit té ligjvénésit dhe buron
drejtpérdrejt nga neni 155 i Kushtetutés. Pér kété shkak, aplikimi i njé akcize mé té ulét pér njé
periudhé té caktuar nuk mund té pérbéjé té drejté té fituar, pasi legjislacioni tatimor éshté lehtésisht
i ndryshueshém né varési té kushteve konkrete dhe nevojave gé ka shteti né periudha té caktuara.
Né kété ményré eliminimi i trajtimit té diferencuar né vetvete nuk mund té konsiderohet kufizim i
lirisé ekonomike.

7. Edhe gjaté seancés plenare vlerésojmé se, referuar parashtrimeve té paléve né proces,
nuk u arrit té provohej se masa éshté arbitrare apo se ka cenuar né thelb veprimtariné ekonomike
té anétaréve té shoqatés, kérkueses. Anétarét e shogatés tashmé i jané nénshtruar akcizés sé re pér
njé periudhé gati 2-vjecare dhe ata nuk arritén té paragesin fakte se kané ndérpreré prodhimin pér
kété shkak. Kjo do té thoté se ndonése kérkuesja ka pretenduar se ndryshimet ligjore né ligjin pér
akcizén kané ndikuar né uljen 11% té prodhimit, ajo nuk ka mundur té déshmojé se si kjo masé ka
ndikuar né ndryshimin e aktivitetit ekonomik duke e béré té pamundur ushtrimin e tij. Kérkuesja
nuk arriti té provojé pérpara Gjykatés, né drejtim té ashpérsisé sé masés, se ndérhyrja éshté e tillé
gé ka sjellé ndérprerjen e veprimtarisé ekonomike apo se fitimi i munguar pér shkak té aplikimit
té késaj mase i ka pamundésuar ushtrimin e aktivitetit deri né mbyllje té tij. Kérkuesja nuk arriti té
provonte se masa e pérzgjedhur nga ligjvénési ka gené e atillé gé ka pérbéré njé masé me natyré
arbitrare deri edhe konfiskatore, pra gé pasojat kané gené té tilla gé kané cenuar thelbin e lirisé sé
veprimtarisé ekonomike.

8. Pérrrjedhojé, pér sa kohé gé, né kuptim té kriterit té proporcionalitetit té ndérhyrjes sé
ligjvénésit nuk provohet gé masa, né drejtim té pasojave té saj, té jeté mé e ashpér se sa éshté e

nevojshme pér arritjen e géllimit té synuar, kérkesa éshté e pabazuar.

MENDIM PAKICE

1. Neé gjykimin kushtetues té véné né lévizje nga Shoqata e Prodhuesve dhe Tregtuesve
té Pijeve Alkoolike Vendase (kérkuesja), me objekt shfugizimin e ligjeve nr. 81/2022 dhe nr.
94/2023, té cilat kané ndryshuar ligjin nr. 61/2012 “Pér akcizat né Republikén e Shqipérisé” si té
papajtueshme me Kushtetutén, jemi kundér géndrimit té shumicés qé ka vendosur rrézimin e
kérkesés. Né mbéshtetje té nenit 132, pika 3, té Kushtetutés dhe nenit 72, pika 8, té ligjit nr.
8577/2000, gé parashikojné publikimin e mendimit té pakicés sé bashku me vendimin
pérfundimtar té Gjykatés, parashtrojmé né vijim argumentet gé mbéshtesin géndrimin toné kundér.

2. Fillimisht, sjellim né vémendje se me miratimin e ligjit nr. 61/2012 ligjvénési Kkishte
parashikuar diferencim né vlerén e akcizés sé produktit té birrés né varési té sasisé sé prodhimit
vjetor, pérkatésisht: nén 200.000 HL né vit — 360 lek&/HL dhe mbi 200.000 HL né vit — 710
leké/HL. Me ligjin nr. 81/2022 ky diferencim u shfugizua, duke béré qé akciza té jeté 710 leké/HL
pa asnjé dallim né lidhje me sasiné e prodhimit vjetor té birrés, ndérsa me ligjin nr. 94/2023, akciza
éshté rritur né vlerén 744.4 leké/HL (pér shkak té indeksimit). Kérkuesja, njé shogaté me anétarési
prodhues dhe tregtues té produktit té birrés vendase, ka pretenduar se unifikimi i akcizés sé birrés
pavarésisht sasisé vjetore té prodhuar, i miratuar me ligjet e kundérshtuara, ka cenuar liriné e
veprimtarisé ekonomike né drejtim té proporcionalitetit té ndérhyrjes, té drejtén e pronés private,
parimin e sigurisé juridike, si dhe nenin 70 t& MSA-sé, pretendime té cilat shumica ka vlerésuar
t’1 trajtoj€ n€ kéndvéshtrim té liris€ s€ veprimtarisé ekonomike.

3. Lidhur me kété pretendim, shumica ka pranuar se unifikimi i akcizés pérbén njé
detyrim té shtuar pér anétaret e shogatés, duke vendosur kufizim té lirisé sé veprimtarisé
ekonomike té tyre, pér sa kohé akciza pérbén njé detyrim financiar gé paguhet prej tyre. Pér kété
ajo éshté ndalur né analizén e kritereve kufizuese té késaj lirie, pra té (i) kufizimit me ligj; (ii)
interesit publik; (iii) parimit té proporcionalitetit. Ajo (shumica) ka vlerésuar se éshté pérmbushur
kriteri i paré, pasi ndérhyrja éshté béré me ligj dhe se ndryshimet ligjore té kundérshtuara i
shérbejné interesit publik, duke u nisur nga fakti se politikat fiskale pérbéjné faktoré té
réndésishém né strategjiné e zhvillimit ekonomik afatmesém dhe afatgjaté té njé vendi dhe né kété
kuptim ligjvénési, parimisht, éshté i liré té veprojé brenda hapésirés sé tij normuese, duke

pércaktuar garté dhe rast pas rasti géllimet gé kérkon té arrijé (shih paragrafét 44-46 té vendimit).

4. Krahas sa mé lart, shumica ka vijuar me analizén e parimit té proporcionalitetit, né
drejtim té tre nénkritereve té tij, nevojés, domosdoshmérisé dhe pérshtatshmérisé. Bazuar né faktin
se ndérhyrjet ligjore lidhen me rritjen e té ardhurave né buxhetin e shtetit né raport me prodhimin
e brendshém bruto dhe duke konsideruar hapésirén e gjeré té ligjvénésit, ajo ka prezumuar edhe
nevojén pér kéto ndérhyrje. Ndérsa pér sa i pérket domosdoshmérisé sé masave, né drejtim té
ashpérsisé sé tyre, shumica ka evidentuar se subjektet prodhuese dhe tregtuese té birrés kané
ushtruar veprimtariné né treg duke pérfituar nga njé trajtim preferencial, qé pérbén njé masé
lehtésuese é ka synuar t'u jepte mundésiné kétyre subjekteve té pérshtateshin dhe té konsolidonin
aktivitetin e tyre né treg. Sipas shumicés, kjo politiké nuk ka cenuar, né thelb, liriné ekonomike té
anétaréve té shogatés pér té ushtruar aktivitetin e tyre prodhues dhe tregtar dhe se kérkuesja, né
drejtim té pasojave, nuk ka arritur té provojé se ndérhyrja éshté aq e ashpér sa té cenojé né ményré
thelbésore liriné e veprimtarisé ekonomike. Edhe né lidhje me nénkriterin e pérshtatshmérisé sé
maseés, shumica ka vlerésuar se masat e marra do té sjellin efektin e duhur dhe do té realizojné
synimin pér té cilin jané pérzgjedhur (shih paragrafét 47-55 té vendimit).

5. Ndérkohé gé bashkohemi me géndrimin e shumicés se ndérhyrja né liriné ekonomike
té kérkueses pérmbush kriteret e ndérhyrjes me ligj dhe interesit publik, nuk pajtohemi me faktin
se ajo pérmbush edhe kriterin e proporcionalitetit né drejtim té nénkriterit té
domosdoshmérisé/ashpérsisé sé mases.

6. NE&é parantezé sjellim né vémendje se akciza pérbén njé taksé gé zbatohet mbi produktet
e akcizés té prodhuara dhe té importuara gé hidhen pér konsum né territorin e Republikés sé
Shqipérisé (neni 2, pika 2, i ligjit nr. 61/2012). Né kété kuadér, sikurse kemi theksuar né mendimin
e pakicés né vendimin nr. 52, daté 27.06.2024 (me objekt Ligji i Tatimeve), ripohojmé se ligjvénési
ka diskrecion pér té caktuar me ligj taksat dhe tatimet, sikundér lehtésimi apo pérjashtimi nga
taksat nuk pérbén té drejté per se té individit. Kéto pohime bazohen né nenet 155 dhe 157 té
Kushtetutés, sipas té cilave, taksat, lehtésimi ose pérjashtimi prej tyre i kategorive té caktuara té
paguesve, caktohen me ligj dhe té ardhurat nga taksat shérbejné pér té krijuar buxhetin e shtetit.
Kjo do té thoté se kompetencén pér té pércaktuar kategorité nga té cilat mund té pérjashtohen nga
detyrimet financiare e ka vetém ligjvénési.

7. Megjithaté, kjo kompetencé e ligjvénésit éshté pjesé e ushtrimit té funksionit publik,
ndaj ka kufizimet e veta kushtetuese, qé pércaktohen nga parimet themelore dhe té drejtat e njeriut.

Né Kkété drejtim, Gjykata ka pohuar se, pér shkak té natyrés teknike qé paraget kuadri ligjor i

tatimeve dhe taksave, diskrecioni i ligjvénésit domosdoshmérisht, né té gjitha rastet, duhet té
respektojé parimet e drejtésisé dhe té shtetit té sé drejtés té sanksionuara né Kushtetuté. Kéto
parime jané universale, ato duhet té ndigen si né bérjen e ligjeve, ashtu dhe né zbatimin e tyre. Ato
nénkuptojné se té gjitha institucionet shtetérore duhet té veprojné vetém né bazé dhe né zbatim té
ligjit, se té drejtat dhe lirité e njeriut duhet té sigurohen dhe se drejtésisé natyrore duhet t’i
kushtohet vémendje. Gjithashtu, ato presupozojné faktin se masat e vendosura nga shteti pér
shkelje té ligjit duhet té jeté proporcionale, pra té pérshtatshme pér shkeljen, duhet té jené né
pérputhje me objektivat legjitimé e té réndésishém dhe nuk duhet té kufizojné personin mé shumé
se éshté e nevojshme pér té arritur kéto objektiva (shih vendimin nr. 33, daté 08.06.2016 té
Gjykatés Kushtetuese).

8. Ndaj éshté e réndésishme qé né kété piké té ritheksojmé edhe géndrimin e mbajtur nga
Gjykata né vendimin e saj té fundit né lidhje me Ligjin e Tatimeve, se nénkriteri i
domosdoshmérisé lidhet me pérdorimin e mjeteve mé pak té démshme pér subjektet gé u cenohen
té drejtat dhe lirité, gé do té thoté se duhet té analizohet nése ligjvénési ka pasur né dispozicion
mjete mé pak té ashpra pér té arritur géllimin e tij. Gjykata u shpreh se zbatimi i skemave té reja
tatimore duhet té shogérohet me masa té pérshtatshme kalimtare. Midis kétyre masave, dhénia
kohé tatimpaguesve u krijon atyre mundésiné jo vetém té njihen me formulat e llogaritjes sé
zbatimit té tatimit ndaj tyre, por edhe té marrin masa gé veté subjektet tatimpaguese i vlerésojné
té nevojshme pér té pérshtatur aktivitetin e tyre né ményré qé té pérballojné pasojat e skemés sé
zbatueshme (shih vendimin nr. 52, daté 27.06.2024 té Gjykatés Kushtetuese). Né até rast, Gjykata
shqyrtoi proporcionalitetin e skemés sé re tatimore (15 % nga 0%) pér té vetépunésuarit dhe
entitetet me té ardhura té tatueshme deri né 14 milioné leké né vit, duke arritur né pérfundimin se
skema nuk ishte né pérputhje me Kushtetutén, pér shkak se ndérhynte né liriné e veprimtarisé
ekonomike, té garantuar nga neni 11 i Kushtetutés, pa respektuar parimin e proporcionalitetit né
drejtim té domosdoshmérisé/ashpérsisé sé mjetit té pérzgjedhur.

9. Duke mbajtur né konsideraté ngjashmériné e dy ¢éshtjeve, cmojmé se ¢éshtja konkrete
duhet té kishte té njéjtin pérfundim me rezultatin e arritur pér Ligjin e Tatimeve — até té pranimit
té kérkesés, pasi trajtimi edhe né kété rast ka té béjé me shqyrtimin e proporcionalitetit té akcizés
pér prodhuesit e vegjél, pér té cilét ajo u dyfishua menjéheré pér shkak té unifikimit. Né kété
piképamje, dy zgjidhje diametralisht té kundérta, té dhéna né ¢éshtje kushtetuese té shqyrtuara né

té njéjtén kohé nga Gjykata dhe me té njéjtén tipologji pasojash, nuk respektojné parimin e shtetit

Vendim i Gjykatés Kushtetuese
Kérkuese: Shogata e Prodhuesve dhe Tregtuesve té Pijeve Alkolike Vendase Fage 32



té sé drejtés, né kuptim té respektimit té rregullit té vazhdimeésisé sé jurisprudencés. Detyrimi pér
vendimmarrje té njéjté dhe té géndrueshme né ¢éshtje té ngjashme, té cilin Gjykata e ka imponuar
né njé séré rastesh pér gjykatat e zakonshme (shih vendimet nr. 8, daté 19.03.2018; nr. 26, daté
22.05.2015; nr. 6, daté 17.02.2012 té Gjykatés Kushtetuese) duhet té respektohet edhe prej veté
asaj.

10. Nisur nga premisa e mésipérme, né vijim paragesim arsyet pérse mendojmé se vlera e
re e akcizés sé unifikuar pér prodhuesit e birrés nén 200.000 HL né vit nuk pérmbush nénkriterin
e domosdoshmeérisé, né drejtim té ashpérsisé sé masés.

11. Me hyrjen né fuqi té ligjit nr. 81/2022, pas njé periudhe 15-vjecare té funksionimit té
akcizés sé diferencuar né varési té sasisé sé prodhimit, ligjvénési ka realizuar unifikimin e akcizés
duke dyfishuar até pér prodhuesit e birrés nén 200.000 HL né vit, nga vlera 360 leké/HL né 710
leké/HL (e cila mé pas me ligjin nr. 94/2023, pér shkak té indeksimit, arriti vlerén 744.4 leké/HL).
Pér té déshmuar efektet e aplikimit té késaj skeme té re kérkuesja gjaté shqyrtimit né seancé plenare
paragiti njé séré té dhénash konkrete, té cilat nuk u kundérshtuan nga subjektet e interesuara,
megjithaté té& dhénat nuk u morén né konsideraté nga shumica né analizén e saj mbi
proporcionalitetin e ndérhyrjes, qé e bén vlerésimin e shumicés abstrakt, pra té palidhur me
rrethanat konkrete té ¢éshtjes.

12. Né ndryshim nga shumica, ne gjyqtaret né pakicé, duke u ndalur dhe analizuar edhe té
dhénat konkrete té shqyrtuara né gjykimin kushtetues, vlerésojmé se ndryshimet ligjore té
kundérshtuara jané té ashpra pér katér arsyet e méposhtme.

13. Sé pari, pér sa i takon vlerés sé masés sé re té parashikuar, nga té dhénat e paraqgitura
nga kérkuesja né seancén plenare, rezulton se né analizé krahasimore té vendeve té BE-sé, 10
shtete aplikojné njé nivel té akcizés mé té larté se né Shqipéri (Estoni, Finlandé, Francé, Greqi,
Irlandg, Lituani, Letoni, Holandé, Suedi dhe Sllovaki), ndérsa 17 shtete té tjera kané njé nivel mé
té ulét (si p.sh: Austria, Gjermania, Spanja, Kroacia, Rumania etj.). Edhe pér sa u pérket vendeve
té Ballkanit, Shqipéria géndron né vendin e dyté pér akcizén mé té larté prej 0.12 eurosh pér 1
shishe 330 ml, né krahasim me shtetet e tjera. Té dhénat e mésipérme, té cilat nuk rezultojné té
jené véné né dyshim nga subjektet e interesuara, nxjerrin né pah se ligjvénési nuk ka zgjedhur
masén e pérdorur nga shumica dérmuese e vendeve té BE-sé dhe atyre té Ballkanit, por ka

preferuar té renditet ndér ato vende me akcizén mé té larté.

14. Gjithashtu, sikurse ka pretenduar kérkuesja, niveli i masés aktuale té akcizés éshté 3
heré mé shumé se niveli minimal i parashikuar né direktivat nr. 92/84/KE dhe nr. 92/83/KE. Né
kété piké, pa véné né dyshim faktin se direktivat nuk jané pjesé e rendit juridik shqiptar dhe si té
tilla pretendimet né lidhje me to nuk mund té hyjné né juridiksionin kushtetues, nuk mund té mos
pranohet vlera e tyre né pérafrimin e legjislacionit, né kuadér té detyrimeve té MSA-sé, qé ka
lidhur Republika e Shqipérisé pér procesin e integrimit evropian. Né kété piképamje, ndonése
legjislacioni pér akcizat ka synuar pérafrimin me direktivat e KE-sé, pérfshiré edhe dy direktivat
né fjalé!, ndryshimet e mévonshme té kétij ligji, té cilat jané objekt kontrolli né kété gjykim
kushtetues, duket se jané larguar nga géllimi i legjislatorit né vitin 2012. Théné kjo, pavarésisht se
pérafrimi i ligjeve ekzistuese dhe atyre té ardhshme me legjislacionin e BE-sé pérbén réndési
parésore pér Shqipériné e konkretizuar né detyrimet e marra pérsipér népérmjet MSA-sé (shih
nenin 70 té MSA-sg), né rastin konkret duket se ligjvénési nuk éshté orientuar nga kjo perspektivé.

15. Sé dyti, né drejtim té kategorizimit té sasisé sé prodhimit, po nga té dhénat e paragitura
né seancé nga kérkuesja, rezulton se diferencimi i akcizés né varési té sasisé sé prodhimit éshté
njé fenomen i njohur né shumé vende evropiane dhe i mbéshtetur edhe né direktivén 92/84/KE, ku
shtete té ndryshme aplikojné fasha té ndryshme té akcizés pér birrarité e vogla té pavarura.
Pavarésisht se direktivat evropiane nuk paragesin detyrim pér shtetet pér té aplikuar tarifa té
reduktuara, kjo praktiké éshté e njohur dhe e zbatueshme dhe ka pér géllim diferencimin e
prodhuesve té birrés né varési té kapaciteteve té tyre. Ndérkohé gé ligjvénési, sikurse u theksua
mé lart, me ligjin e ri unifikoi tarifén e akcizés pavarésisht sasisé sé prodhimit, duke barazuar né
kété kuptim prodhuesit me prodhimtari mé té larté me ata me prodhimtari té ulét.

16. Sé treti, pér sa i takon ekzistencés sé mjeteve té tjera mé pak té ashpra, nisur nga
shpjegimet dhe argumentet e subjekteve té interesuara gjaté gjykimit kushtetues nuk u provua se
unifikimi i akcizés né ményré té menjéhershme ishte mjeti i vetém gé mund té pérdorej nga
ligjvénési pér té arritur géllimin e tij. Nisur nga premisa se prodhuesit e nén 200.000 HL birré né
vit edhe pérpara ndérhyrjes sé kundérshtuar nuk kané gené té pérjashtuar nga pagesa e akcizés,
nuk mund té& mos konsiderohet se ekzistojné mjete té tjera, té tilla si rritja progresive dhe graduale
e akcizés, e cila do t’u jepte kohé dhe mundési prodhuesve té pérshtateshin me kéto ndryshime dhe

me barrén e re fiskale. Lidhur me kété situaté, vémé né dukje réndésiné qé ka gartésia e normave

! Shih https://www.dogana.gov.al/c/171/198/258/legjislacioni-mbi-akcizen

ligjore né fushén fiskale, pérfshiré edhe pér akcizat. Né kété kéndvéshtrim, periudha kohore qé
pércaktohet pér ¢do situaté konkrete duhet té vlerésohet duke pasur parasysh njé séré rrethanash,
sikurse géllimi i ligjit né sistemin juridik dhe karakterin e marrédhénieve shogérore té rregulluara
prej tij; rrethi i subjekteve ndaj té ciléve zbatohet dhe mundésité e tyre pér t'u pérshtatur me
normimet e reja; nevoja qé normat e reja té hyjné né fugi né kohé sa mé té shpejté; si dhe interesi
publik dhe mbrojtja e vlerave kushtetuese gé tejkalojné interesin e njé individi pér té pasur mé
shumé kohé né dispozicion pér t’u pérshtatur. Né kété piké, theksojmé se hyrja e shpejté né fuqi e
ligjeve gé vendosin detyrime dhe/ose kufizime duhet té jeté njé pérjashtim, i bazuar dhe i
justifikuar né rrethana té vecanta objektive. Kjo do té thoté se kur béhen ndryshime né fushén
fiskale, sikurse parashikimi i detyrimeve té reja apo rritja e detyrimeve ekzistuese, periudha kohore
e 1éné né dispozicion pér hyrjen né fuqi té tyre duhet té justifikohet vetém né bazé té premisés sé
garantimit té njé interesi té réndésishém publik, sikurse mund té jeté stabiliteti i financave publike.
Né kété drejtim dhe né kontekstin e parimit kushtetues té shtetit té sé drejtés, ligjvénési, né rastet
e ligjeve qé i pérkasin sistemit fiskal, éshté i detyruar té parashikojé njé periudhé kohore té
mjaftueshme pér hyrjen né fuqi té ligjit, pérgjaté sé cilés subjektet e tij do té mund té pérgatiteshin
pér zbatimin e kérkesave qé rrjedhin prej rregullave té reja ligjore. Kjo u jep garanciné atyre gé jo
vetém té njihen paraprakisht me kérkesat e reja ligjore, por edhe té pérshtatin interesat e tyre
pasurore dhe perspektivat e aktivitetit ekonomik né pérputhje me kérkesat e reja ligjore. Pérkundér
késaj, né rastin konkret, ligjvénési zgjodhi té dyfishonte né ményré t€ menjéhershme vlerén e
akcizés. Paré nén kété optiké, njé tjetér mjet mé i buté i pérzgjedhur nga ligjvénési do té ishte edhe
ulja e pragut prej 200.000 HL né njé sasi mé té ulét, té ngjashme me modelet evropiane, apo edhe
ndryshimi proporcional i tarifés pér prodhuesit me mbi 200.000 HL né vit.

17. Sé katérti, vlerésojmé se géllimi i subjekteve té interesuara pér shmangien e evazionit
fiskal nuk e justifikon ndérhyrjen e ligjvénésit, pér sa kohé anétarét e shoqatés paragitén argumente
se industria e prodhimit dhe tregtimit té birrés monitorohet nga njé sistem gjurmimi me pullé
fiskale dhe né praktiké ekziston mundésia gé pikérisht rritja e akcizés té motivojé prodhuesit pér
shmangien e saj. Pér mé tepér, mungesa e kapaciteteve kontrolluese té institucioneve shtetérore
dhe efikasitetit t¢ monitorimit t& prodhimit dhe tregtimit té birrés nuk mund té pérbéjé arsye té
mjaftueshme pér kufizimin e lirisé ekonomike, né até masé sa té mos pérmbushé Kriterin e

proporcionalitetit.

18. Né pérfundim, mbéshtetur né argumentet e mésipérme, ne, gjyqtarét né pakice,
vlerésojmé se Gjykata duhej té kishte pranuar kérkesén e kérkueses dhe té vendoste shfugizimin e

ligjeve té kundérshtuara pér sa i pérket pjesés gé kané parashikuar unifikimin e akcizés pér
produktin e birrés, sipas arsyetimit té mésipérm.

Anétare: Marsida Xhaferllari, Fiona Papajorgji

